
2016 മെയ്  മാ
സ ത് തി ൽ 

മലയാളത്തിന്റെ 
ചില ഓൺലൈൻ 
ന്യൂസ് പ�ോര്‍ട്ടലിൽ 
വന്ന വാർത്തയാ
ണ് താഴെ ഉദ്ധരി
ക്കുന്നത്.

''പള്ളി വികാ
രിയെ പെട്രോൾ ഒഴിച്ച് കത്തിച്ച് ക�ൊ
ലപ്പെടുത്താൻ ശ്രമം. മാവേലിക്കര. മെയ് 
8. പള്ളിക്കുള്ളിൽ കമ്മിറ്റി നടക്കുന്നതി
നിടെ പള്ളിവികാരിയെ ശരീരത്തിൽ 
പെട്രോള�ൊഴിച്ച് കത്തിച്ച് ക�ൊലപ്പെടു
ത്താൻ ശ്രമം. തെക്കേക്കര കുറത്തികാട് 
ജറുസലേം മാർത്തോമ്മ പള്ളിയിൽ കഴി
ഞ്ഞ ദിവസം വൈകിട്ട് അഞ്ചരയ�ോടെ
യാണ് സംഭവം. ഇവിടുത്തെ ഇടവകാംഗ
വും പള്ളികമ്മിറ്റി അംഗവുമായ വടക്കെ
മാങ്കുഴി തുണ്ടിൽ തറയിൽ സ�ോണിവില്ല
യിൽ എസ്.കെ. ത�ോമസാണ് (മ�ോഹൻ 
56) കുപ്പിയിൽ കരുതിയിരുന്ന പെട്രോൾ 
പള്ളി വികാരി ''രാജി ഈപ്പന്റെ'' കുപ്പാ
യത്തിൽ ഒഴിച്ച് ലൈറ്റർ കത്തിക്കാൻ 
ശ്രമിച്ചത്. ഈ സമയം ത�ൊട്ടടുത്തു
ണ്ടായിരുന്ന കമ്മിറ്റിയംഗമാണ് ശ്രമം 

വിഫലമാക്കിയത്. മുമ്പും ഇയാൾ ആരാ
ധനാലയത്തിൽ ആക്രമണം നടത്തിയി
ട്ടുണ്ടെന്ന് പ�ോലീസ് പറഞ്ഞു. ക്രിമിനൽ 
പശ്ചാത്തലമുള്ള ഇയാൾ 18 വർഷം മുമ്പ് 
പ�ോലീസ് ഉദ്യോഗസ്ഥരുടെ തലയ്ക്കടിച്ച 
കേസിലും പ്രതിയാണ്. കുറത്തിക്കാട് 
പ�ോലീസ് അറസ്റ്റ് ചെയ്ത ത�ോമസിനെ 
റിമാൻഡ് ചെയ്തു.''

ആലപ്പുഴ ജില്ലയിലെ മാവേലിക്കര 
കുറത്തിക്കാട് ജറുസലേം മാർത്തോമ്മ 
പള്ളിയുടെ മുറ്റവും, പരി
സരങ്ങളും 65 ലക്ഷം രൂപ 
മുടക്കി ഇന്റർല�ോക്കിംഗ് 
ടൈൽസ് ഇട്ടതിന്റെ ചെ
ലവിനെ ച�ൊല്ലിയുള്ള 
തർക്കമാണ് വികാരിയെ 
പെട്രോൾ ഒഴിച്ച് കത്തി
ക്കുന്ന സംഭവത്തിലേ
ക്കെത്തിയത്. ടൈൽസ് 
ഇട്ടതിന് 65ലക്ഷം രൂപ 
ചെലവായെന്ന് കമ്മിറ്റി 
അംഗങ്ങളെ വൈദികൻ 
ധരിപ്പിക്കാൻ കിണ
ഞ്ഞു ശ്രമിച്ചെങ്കിലും 
മിക്കവരും തൃപ്തരായില്ല. 
അവതരിപ്പിച്ച കണക്കി

ന് ബില്ലുകളും മതിയായ രേഖകളുമില്ലെ
ന്നായിരുന്നു മിക്കവരുടെയും ആക്ഷേപം.

ഈ സംഭവത്തെ തുടർന്ന്  പള്ളിയി
ലെ അംഗങ്ങൾ ചേരിതിരിഞ്ഞ് സംഘർ
ഷവും പ�ോസ്റ്റർ, ഫ്‌ളക്‌സ് പ്രചരണങ്ങ
ളും വളരെ സജീവമായി നടക്കുകയാണ്. 
സമീപകാലത്തൊന്നും ഒരു ഇടവക 
വികാരിക്ക് നേരെ അദ്ദേഹം ജ�ോലി 
ചെയ്യുന്ന പള്ളിയിലെ ഒരംഗം ഇത്ര 
ഹീനമായ കുറ്റകൃത്യം ചെയ്തതായി റി

പ്പോർട്ട് ചെയ്യപ്പെട്ടിട്ടില്ല. 
ഇടവകയിലെ ജനങ്ങൾ 
ഇരുചേരിയായി തിരി
ഞ്ഞു നി  ൽ ക്കു മ്പോ   ഴ ും 
പള്ളിയിൽ നടന്ന നിർ
മ്മാണപ്രവർത്തനത്തിൽ 
വ്യാപകമായ ക്രമക്കേട് 
നടന്നതായി ഇടവകാം
ഗങ്ങൾ ഒളിഞ്ഞും തെളി
ഞ്ഞും സമ്മതിക്കുന്നുണ്ട്.

ഇത�ൊരു ഒറ്റപ്പെട്ട 
സംഭവമല്ല. സംസ്ഥാന
ത്തിനകത്തും പുറത്തു
മുള്ള ഒട്ടുമിക്ക ക്രൈസ്ത
വദേവാലയങ്ങളിലും 
നടക്കുന്ന നിർമ്മാണപ്ര

റ�ോയി മാത്യു

സത്യവും അന്വേഷണവും / കവര്‍ സ്റ്റോറി

നവീകരണസഭ നശീകരണത്തിന് നേതൃത്വം നല്‍കുന്നുവ�ോ?

റവ. രാജി ഈപ്പന്‍

വർത്തനങ്ങളുടെ പേരിൽ ഏറ്റുമുട്ടലുക
ളും സംഘർഷങ്ങളും പതിവായി കഴി
ഞ്ഞിരിക്കുകയാണ്. വിശ്വാസികളുടെ 
സാമ്പത്തിക വളർച്ചയ്‌ക്കൊപ്പം അവ
രുടെ ധാടിയും മ�ോടിയും കാണിക്കാൻ 
ആഡംബര സൗകര്യങ്ങള�ോടു കൂടിയ 
ക�ോൺക്രീറ്റ് ആലയങ്ങൾ പണിഞ്ഞു
കൂട്ടുകയാണ്. മിക്കവയും ആത്മാവ് 
നഷ്ടപ്പെട്ട വെറും സിമന്റ് മന്ദിരങ്ങൾ 
മാത്രം. എറണാകുളം ഇടപ്പള്ളിയിൽ 
16 ക�ോടി രൂപയിലധികം മുടക്കി നിർ
മ്മിച്ച സെന്റ് ജ�ോർജ് ദേവാലയം ഇത്ത
രത്തിലുള്ള ദേവാലയങ്ങളില�ൊന്നാണ്. 
ക്രിസ്തു പടിയിറങ്ങിപ്പോയ മന്ദിരങ്ങളി
ലെ ഏറ്റവും ഒടുവിലത്തെ പ്രതീകമാണ്. 
തിരുവല്ലായ്ക്കടുത്ത പുളിക്കീഴില്‍ നാല് 
വര്‍ഷം മുമ്പ് സംസ്ഥാനത്തെ ആദ്യ
ത്തെ എയര്‍ കണ്ടീഷന്‍സ് ക്രൈസ്തവ 
ദേവാലയം കൂദാശ ചെയ്തിരുന്നു. മലങ്കര 
കത്തോലിക്ക സഭയുടേതാണീ പള്ളി.

ആയിരത്തിത്തൊള്ളായിരത്തി 
എഴുപതുകളിൽ ആരംഭിച്ച പേർഷ്യൻ 
പണത്തിന്റെ വരവ�ോടെയാണ് ക്രി
സ്ത്യാനികളുടെ പള്ളികള്‍ പുതുക്കിപ്പണി
യാൻ തുടങ്ങുന്നത്. രഞ്ജിത് സംവിധാനം 
ചെയ്ത 'പ്രാഞ്ചിയേട്ടൻ ദ സെയിന്റ് 'എന്ന 
പടത്തിലെ പുതുപ്പണക്കാരായ പ്രാഞ്ചി
കളുടെ പണത്തിന്റെ തിളക്കത്തോ
ട�ൊപ്പം നിൽക്കാൻ ഇടവകകളിലെ 
പാതിരിമാർ തയ്യാറായത�ോടെയാണ് 
മന�ോഹരമായ ക്രൈസ്തവദൈവപ്പുര
കൾ നിർദ്ദാക്ഷണ്യം തകർത്തുതുടങ്ങി
യത്. എത്ര രൂപ മുടക്കിയും നമ്മുടെ 
പള്ളി ഒന്ന് പുതുക്കിപ്പണിയണമെന്ന 
ചിന്ത ജനങ്ങളിലേക്ക് കടത്തിവിട്ടത് 
സാമ്പത്തികമായി ശക്തിപ്രാപിച്ച 
പേർഷ്യൻ പ്രാഞ്ചികളാണ്. ഇവ
രുടെ പത്രാസിന്റെ ക�ൊഴുപ്പിന് മു
ന്നിൽ കുന്നിൻമുകളിൽ നിലനിന്നി
രുന്ന, പ്രകൃതിയ�ോട് അടുത്തുനിന്ന 
ദേവാലയങ്ങൾ കല്ലിന്മേൽ കല്ല് ശേ
ഷിക്കാതെ ഇടിച്ചുനിരത്തി, തമിഴ് 
മേസ്തിരിമാരുടെ മന�ോധർമ്മമനുസ
രിച്ചുള്ള പള്ളികൾ വ്യാപകമായി 
ഉയർന്നുതുടങ്ങി.

ചെറുകഥാകൃത്തും എഴുത്തു
കാരനുമായ ഏബ്രഹാം മാത്യു 
കേരളത്തിലെ ആധുനിക ദേവാല
യസങ്കൽപ്പത്തിന്റെ പരിഹാസ്യത
യെക്കുറിച്ചിങ്ങനെ എഴുതിയിട്ടുണ്ട് 
-''കേരളത്തിലെ പുതിയ ക്രൈസ്തവ 
ദേവാലയങ്ങളുടെ നിർമ്മാണഘടന 
കാണുന്നവർ ഇങ്ങനെ ച�ോദിക്കാ
തിരിക്കില്ല, വാസ്തുശിൽപ്പ സൗന്ദര്യ
മ�ോ, ചൈതന്യം സ്ഫുരിക്കുന്ന അന്ത

രീക്ഷമ�ോ, പച്ചപ്പോ, സ്വസ്ഥതയ�ോ, 
ആത്മീയഭാവം കൈവരിക്കാനുള്ള ശാ
ന്തതയ�ോ പള്ളിപ്പരിസരങ്ങളിൽ കാണു
കയില്ല.  വികലമായ ക�ോൺക്രീറ്റ് കൂടാര
ങ്ങൾ, ഇരുമ്പ് ഗേറ്റുകൾ, മറ്റേ പള്ളിയേ
ക്കാൾ ഇവിടം പ�ൊങ്ങിനിൽക്കണമെന്ന 
അഹങ്കാരത്തിൽ വേണ്ടാത്തിടത്തെല്ലാം 
പടികൾ. മരങ്ങൾക്കും ചെടികൾക്കും 
അയിത്തവും. 'എന്റെ ആരാധനാലയ
ത്തെ നിങ്ങൾ കള്ളന്മാരുടെ ഗുഹയാക്കി 
തീർത്തിരിക്കുന്നു'വെന്ന ബൈബിൾ 
വചനം, പുതിയ ക�ോൺക്രീറ്റ് വൈകൃത 
ക്രൈസ്തവദേവാലയങ്ങൾ കാണുമ്പോൾ 
ഓർമ്മയിൽ വരും. കരാറുകാരും, ക്വാറി 
ഉടമകളും കൺസ്ട്രക്ഷൻ കമ്പനിക്കാ
രുമ�ൊക്കെ ചേരുന്ന പള്ളി നിർമ്മാണ 
സങ്കൽപ്പം കേരളത്തിലെ പാതയ�ോരങ്ങ
ളിൽ ഉയർന്നുവരുന്ന ഫ്‌ളാറ്റ് സമുച്ചയങ്ങ
ളിൽ നിന്ന് അത്രയ�ൊന്നും വ്യത്യസ്തമല്ല.

കേരളത്തിലെ ക്രൈസ്തവ പ്രമാണി
മാരുടെ ഭാവനാശൂന്യമായ ദേവാലയസ

ങ്കൽപ്പത്തിന്റെ പരിഹാ
സ്യത ബ�ോദ്ധ്യപ്പെടണ
മെങ്കിൽ കേരളത്തിൽ 
ബ്രിട്ടീഷുകാരും, പ�ോർച്ചു
ഗീസുകാരും  നിര്‍മ്മിച്ച 
പള്ളികൾ കാണണം. 
പരമാത്മാവിൽ വിലയം 
ക�ൊള്ളാൻ ആഗ്രഹിച്ച 
മർത്ത്യമനസ്സുകളാണ് 
ദേവാലയഘടന രൂപ
പ്പെടുത്തിയത്. ഹ�ോട്ടൽ 
മുതലാളി പള്ളിമുതലാളി 
ആവുമ്പോൾ ജീവാത്മാ
വും പരമാത്മാവുമ�ൊ
ന്നും പ്രശ്‌നമാകുന്നില്ല. 

ക�ോൺക്രീറ്റ് ഗുഹയുടെയും അതിനുമു
ന്നിൽ ഉയരുന്ന ക�ൊടിമരത്തിന്റെയും 
ഫ�ോട്ടോ തന്നോട�ൊപ്പം പ്രാദേശിക
പേജിൽ വരണം. അത്രമാത്രം.''

(ഏബ്രഹാം മാത്യു:-ആത്മാവിലെ 
ക�ോൺക്രീറ്റ് പള്ളികൾ)

പ്രവാസി മലയാളി ക്രിസ്ത്യാനികളു
ടെ സാമ്പത്തികവളർച്ചയുടെ പ്രതിഫല
നങ്ങൾ ക്രൈസ്തവ കുടുംബങ്ങളുടെ ജീവി
തനിലവാരം ഉയർത്തിയത�ൊഴിച്ചാല്‍ 
അവരുടെ സംസ്‌കാരം, പൈതൃകം, 
വാസ്തുസങ്കൽപ്പം, ആത്മീയപ�ോഷ
ണം എന്നിങ്ങനെയുള്ള ഗുണങ്ങളിൽ 
യാത�ൊരു മാറ്റവും സൃഷ്ടിച്ചില്ല. പണത്തി
ന്റെ കുത്തൊഴുക്കിൽ പുത്തൻ ഭവനങ്ങൾ
ക്കൊപ്പം അവരുടെ ദേവാലയസങ്കൽപ്പ
ങ്ങളേയും മാറ്റി മറിച്ചു. 1970 മുതൽ 1990 
വരെ സംസ്ഥാനത്ത് ആർക്കിടെക്റ്റുകളു
ടെ ഉപദേശമ�ോ, പ്ലാന�ോ അനുസരിച്ച് 
വീട�ോ പള്ളിയ�ോ പണിയുന്ന പരിപാ

ഏബ്രഹം മാര്‍ത്തോമ്മ         തിത്തൂസ് ദ്വിതീയന്‍ മാര്‍ത്തോമ്മ

ടിയ�ൊന്നുമുണ്ടായിരുന്നില്ല. ഇന്ന് ബംഗാ
ളികളെപ്പോലെ അക്കാലത്ത് നാഗർക�ോ
വിൽ, മാർത്താണ്ഡം, തക്കല, കുളച്ചൽ, 
കുഴിത്തുറ തുടങ്ങിയ പ്രദേശങ്ങളിൽ 
നിന്ന് ത�ൊഴിൽ തേടി വന്ന പാണ്ടി മേ
സ്തിരിമാരുടെ മന�ോധർമ്മമനുസരിച്ചുള്ള 
ക�ോൺക്രീറ്റ് പള്ളികളാണ് വ്യാപകമാ
യി പണിഞ്ഞുകൂട്ടിയത്. ഇടവകകളിൽ ചു
മതലക്കാരായി വരുന്ന പുര�ോഹിതരുടെ 
ആത്മീയ മികവ് കണക്കാക്കുന്നതിന്റെ 
പ്രധാന മാനദണ്ഡമായി പള്ളി പ�ൊളി
ച്ച് പണിയുന്നതിനെ വിലയിരുത്തപ്പെട്ടു. 
പള്ളിപ്രമാണിമാർക്കും, കൈക്കാർക്കും 
വെട്ടുമേനി തട്ടാനുള്ള വേദിയായി പള്ളി 
പ�ൊളിക്കലും, പണിയിക്കലും പരിണ
മിച്ചു. കാറ്റും വെളിച്ചവും കയറിയിരുന്ന 
ഒരുമാതിരി പള്ളികൾ ത�ൊണ്ണൂറുകളു
ടെ പകുതിയ�ോടെ പ�ൊളിച്ചടുക്കി. ആ 
പരമ്പരയിലെ ഒരു കൂട്ടക്കുരുതി എന്നു 
പറയാവുന്ന പ�ൊളിച്ചടുക്കൽ നടന്നത് 
ഓർത്തഡ�ോക്‌സ് സഭയുടെ കീഴിലുള്ള 
മന�ോഹരമായ പരുമല പള്ളിയിലാണ്. 
മലങ്കരസഭയുടെ ആദ്യതദ്ദേശീയനായ 
വിശുദ്ധനെന്നറിയപ്പെടുന്ന പരുമല തിരു
മേനിയുടെ പേരിലുള്ള ക�ൊച്ചുപള്ളി പ�ൊ

ളിച്ച് പണിഞ്ഞ ക�ോൺക്രീറ്റ് കൂടാരം 
ക്രിസ്ത്യാനികളുടെ പണക്കൊഴുപ്പിന്റെ
യും പൈതൃകസ്വത്തും സംസ്‌കാരവും 
നശിപ്പിക്കുന്നതിന്റെയും ഉത്തമ ഉദാ
ഹരണമാണ് ചാൾസ് ക�ൊറയ എന്ന 
പ്രശസ്ത ആർക്കിടെക്റ്റ് രൂപം ക�ൊടുത്ത് 
പണിയിച്ച പുതിയ പള്ളിയിൽ ആരാധ
നനയിൽ പങ്കെടുക്കുന്ന മുപ്പതു ശതമാനം 
പേർക്ക് കുർബാന കാണാന�ോ വൈദി
കർ പറയുന്നത് വ്യക്തമായി കേൾക്കാ
ന�ോ കഴിയില്ല. ക�ോൺക്രീറ്റ് തൂണുകള്‍ 
ദേവാലയത്തിലെ കാഴ്ചകൾ മറയ്ക്കുന്നു. 
ഒപ്പം ശബ്ദം പ്രതിധ്വനിക്കുന്നതുമൂലം പു
ര�ോഹിതൻ ച�ൊല്ലുന്ന പ്രാർത്ഥനകളും 
വിശ്വാസികൾക്ക് വ്യക്തമായി കേൾ
ക്കാനാവില്ല. പ്രകൃതിയ�ോട് ഒട്ടും ഇണ
ങ്ങാത്ത നിർമ്മിതി മൂലം ഗ്യാസ് ചേംബ
റിനുള്ളിൽ നിൽക്കുന്ന പ്രതീതിയാണ് 
ദേവാലയത്തിനുള്ളിലുള്ളത്.  പരുമല
പ്പളളി പണമ�ൊഴുകുന്ന തീർത്ഥാടന കേ
ന്ദ്രമായി പരിണമിച്ചത�ോടെ ഇമ്മാതിരി 
നിർമ്മാണം അനിവാര്യമാണെന്നാണ് 
പുത്തൻകൂറ്റുകാരായ പള്ളിപ്രമാണിമാ
രുടെ വാദം.

തിരുവനന്തപുരം നഗരത്തിലെ 

പാറ്റൂർകുന്നിൽ സ്ഥിതിചെയ്യുന്ന സെന്റ് 
ത�ോമസ് മാർത്തോമ്മ സിറിയൻ ഇടവ
കപ്പള്ളിയും പ�ൊളിക്കലിന്റെ ഭീഷണി 
നേരിടുകയാണ്. 180 വർഷം മുമ്പ്  മാരാമ
ണ്‍ പാലക്കുന്നത്ത് എബ്രഹാം മല്‍പാന്‍ 
സ്ഥാപിച്ച 'നവീകരണ സഭ' എന്നറിയ
പ്പെട്ടിരുന്ന മാർത്തോമ്മാസഭയുടെ തിരു
വനന്തപുരത്തെ ആദ്യത്തെ പള്ളിയാണ് 
പാറ്റൂരിലേത്. ത�ൊഴിൽ തേടിയും, പഠ
നത്തിനും, കച്ചവടത്തിനുമ�ൊക്കെയായി 
രാജതലസ്ഥാനത്ത് കഴിഞ്ഞ നൂറ്റാണ്ടി
ന്റെ ആദ്യകാലത്ത് എത്തിയ നവീക
രണ സഭക്കാരായ മാർത്തോമ്മാക്കാർ
ക്ക് സ്വന്തമായ ആരാധനാലയം ഉണ്ടാ
യിരുന്നില്ല. വീടുകളിലും, സി.എസ്.ഐ. 
പള്ളിയിലും ഒക്കെയായിരുന്നു ഇവരുടെ 
പ്രാർത്ഥനയും ആരാധനയുമ�ൊക്കെ നട
ന്നിരുന്നത്. 1913-ൽ ക�ോവൂർ പുന്നൂസ് 
ഐപ്പ്, അഡ്വ. ഇട്ടിച്ചെറിയ എന്നിവർ 
മുൻകൈ എടുത്ത് ഇപ്പോഴത്തെ നന്ദാ
വനം പ�ോലീസ് ക്യാമ്പിനടുത്ത് ഒരു 
സ്ഥലം  പള്ളിക്കായി വാങ്ങിയെങ്കിലും 
സെമിത്തേരിയും പള്ളിയും ഇവിടെ 
പണിയാനാവില്ലെന്ന പ്രാദേശിക 
എതിർപ്പുമൂലം സ്ഥലം വിൽക്കേണ്ടിവ

ചില ചരിത്ര രേഖകള്‍

{]km[I³ 29



ന്നു. പിന്നീട്  1919 ജൂലൈ 25-ന് അക്കാ
ലത്തെ മാർത്തോമ്മാസഭയുടെ തലവനാ
യിരുന്ന തീത്തൂസ് (ടൈറ്റസ്) ദ്വിതീയൻ 
മാർത്തോമ്മാ മെത്രാപ്പോലീത്ത പള്ളി 
പണിയാൻ സ്ഥലം അനുവദിക്കണമെ
ന്നാവശ്യപ്പെട്ട് സർക്കാരിൽ അപേക്ഷ 
സമർപ്പിച്ചു. 1920-ൽ അന്നത്തെ ചീഫ് 
സെക്രട്ടറിയായിരുന്ന മഹാദേവ അയ്യർ 

സ്ഥലം അനുവദിച്ചു. മെത്രാപ്പോലീത്ത
യ്ക്കുവേണ്ടി സർക്കാരുമായി ഇടപാടുകൾ 
നടത്തുന്നതിന് പനയ്ക്കൽ ശ്രീ. ഈപ്പൻ 
മാത്യുവിന് പാറ്റൂരിലെ പള്ളി വക 65 
സെന്റ് സ്ഥലം സർവ്വമുക്തിയാർ എഴുതി
ക്കൊടുത്തു.

1922-ൽ പാറ്റുര്‍മുക്കിലെ കുന്നിൻ 
ചരുവിലെ താൽക്കാലിക കെട്ടിടത്തിൽ 

ആരാധനയ്ക്ക് തീത്തൂസ് ദ്വിതീയൻ തുട
ക്കം കുറിച്ചു. അക്കാലത്തെ മാർത്തോമ്മാ
സഭാവിശ്വാസികൾ സാമ്പത്തികമായി 
വളരെ വളരെ പിന്നോക്കാവസ്ഥയിലുള്ള 
സമൂഹമായിരുന്നുവെന്ന് ചരിത്രം രേഖ
പ്പെടുത്തിയിട്ടുണ്ട്. തീത്തൂസ് രണ്ടാമന്റെ 
കാലത്താണ് മാർത്തോമ്മ മധ്യതിരു
വിതാംകൂറിലും തെക്കൻ തിരുവിതാംകൂ

ക്രിസ്ത്യൻ സമുദായങ്ങളും ദിവാന്‍ 
സർ സിപിയും തമ്മിൽ അത്ര മെ

ച്ചപ്പെട്ട ബന്ധമ�ൊന്നുമല്ല അക്കാലത്ത് 
തിരുവിതാംകൂറിൽ നിലനിന്നിരുന്നത്. 
മഹാരാജാവ് ശ്രീചിത്തിര തിരുനാളും 
സർ സി പിയും കൈക്കൊണ്ട പല 
നടപടികളിലും തിരുവിതാംകൂറിലെ 
ക്രിസ്ത്യാനികൾ ക്രൈസ്തവ വിരുദ്ധത 
ദർശിച്ചിരുന്നു. മലയാള മന�ോരമയുടെ 
ഉടമസ്ഥതയിലുണ്ടായിരുന്ന നാഷണൽ 
ആന്റ് ക്വയില�ോൺ ബാങ്കിന്റെ തകർച്ച
ക്കിടയാക്കിയ സംഭവങ്ങളിൽ ദിവാൻ 
സിപി രാമസ്വാമി അയ്യരുടെ കൈയു
ണ്ടായിരുന്നുവെന്നാണ് ക്രൈസ്തവർ 
ഒന്നടങ്കം വിശ്വസിച്ചുപ�ോന്നത്. വടക്കെ 
മലബാറിലെക്കുള്ള ക്രിസ്ത്യാനികളുടെ 
കുടിയേറ്റം പ�ോലും സിപിയുടെ മതപര
മായ വിവേചനം നിമിത്തമായിരുന്നുവെ
ന്ന് ചരിത്രകാരനായ ശ്രീധരമേന�ോൻ 
രേഖപ്പെടുത്തിയിട്ടുണ്ട്. തിരുവിതാംകൂ
റിലെ ക്രൈസ്തവരുടെ സ്ഥിതി ഹിറ്റ്‌ലറു
ടെ കാലത്തെ ജർമ്മനിയിലെ ജൂതന്മാർ 
അനുഭവിച്ച പീഡനങ്ങള�ോട് താരതമ്യം 
ചെയ്യുന്ന ലേഖനങ്ങൾ തിരുവിതാംകൂറി
ലെ ചില ക്രൈസ്തവ പത്രങ്ങളിൽ പ്രസി
ദ്ധീകരിച്ചിരുന്നു.

സിപിയുടെ ക്രൈസ്തവവിരുദ്ധത
ക്കെല്ലാം ക�ൊട്ടാരത്തിന്റെ അനുമതി 
ഉണ്ടായിരുന്നു. രണ്ടുപേരുടെയും നില
പാടുകൾ ഒന്നായിരുന്നുവെന്നാണ് ചരി
ത്രകാരനായ ശ്രീധരമേന�ോൻ തുറന്നെ
ഴുതുന്നത്. ക�ൊട്ടാരത്തിന്റെ നയങ്ങൾ 
വിശ്വാസ്യതയ�ോടെ നടപ്പാക്കുകയാണ് 
ദിവാൻ സിപി ചെയ്തിരുന്നത്.

''ഗവൺമെന്റും ക്രിസ്തീയ സമുദായ
വും തമ്മിലുള്ള ബന്ധത്തിന് പ�ോറൽ 

ഏൽപ്പിക്കുന്ന ചില സംഭവങ്ങൾ ഇക്കാ
ലത്തുണ്ടായി. നിലവിലുള്ള നിയമമനു
സരിച്ച് പുതിയ പള്ളികളടക്കം എല്ലാ 
ആരാധനാലയങ്ങളും നിർമ്മിക്കുന്നതിന് 
ഗവൺമെന്റിന്റെ അനുമതി ആവശ്യമാ
യിരുന്നു. പള്ളികൾ നിർമ്മിക്കുന്നതി
ന് അനുവാദം നൽകുന്ന പ്രശ്‌നം 1942 
ജനുവരി 10-ാം തീയതിയിലെ ക�ൊട്ടാ
രം കൂടിക്കാഴ്ചയിൽ ഉന്നയിക്കപ്പെട്ടു. 
അക്കൊല്ലം കഴിവതും കുറച്ചു പള്ളികൾ 
നിർമ്മിക്കാനനുവദിച്ചാൽ മതി'' എന്നാ
യിരുന്നു മഹാരാജാവിന്റെ തീരു
മാനം. ചതുരശ്രമൈല�ൊന്നിന് 
ശരാശരിയുള്ള പള്ളികളുടെ 
കണക്കെടുത്താൽ ഇൻഡ്യയിൽ 
മറ്റെവിടെയുമെന്നല്ല യൂറ�ോപ്പിൽ 
പ�ോലുമുള്ളതിനേക്കാൾ കൂടു
തൽ പള്ളികൾ തിരുവിതാംകൂ
റിലുണ്ട് എന്നതായിരുന്നു ഈ 
തീരുമാനത്തിന് കാരണമായി 
ചൂണ്ടിക്കാണിക്കപ്പെട്ടത്. വെ
ള്ളയമ്പലത്ത് ഒരു ബിഷപ്പ് 
ഹൗസ് നിർമ്മിക്കാനുള്ള അനു
വാദത്തിനായി തിരുവനന്തപുരം  
ലത്തീൻ കത്തോലിക്ക ഇടവക സമർപ്പി
ച്ച അപേക്ഷയിന്മേൽ വളരെക്കാലമായി 
തീരുമാനമെടുത്തിരുന്നില്ല. ഒടുവിൽ 1937 
ഡിസംബർ 12-ലെ ക�ൊട്ടാരം കൂടിക്കാഴ്ച
യിൽ നിർമ്മിക്കാനുദ്ദേശിക്കുന്ന കെട്ടിടം 
കവടിയാർ ക�ൊട്ടാരത്തെയ�ോ ഗസ്റ്റ്ഹൗ
സിനെയ�ോ (ഇപ്പോഴത്തെ രാജ്ഭവൻ) 
മറയ്ക്കാത്തവണ്ണം മിതമായ വലിപ്പത്തിലു
ള്ളതാകണമെന്നും കെട്ടിടത്തിനുള്ളിൽ 
പ്രാർത്ഥനയ്ക്കുള്ള ഹാള�ോ പ്രകടനമ�ോ 
പാടില്ലെന്നുമുള്ള വ്യവസ്ഥയിന്മേൽ 
അപേക്ഷ അനുവദിക്കാൻ മഹാരാജാവ് 

തീരുമാനിച്ചു. 1938 ഫെബ്രുവരി 12-ലെ 
മറ്റൊരു തീരുമാനപ്രകാരം ''കെട്ടിട
ത്തിന്റെ പ്ലാൻ അംഗീകാരത്തിനായി 
സമർപ്പിക്കേണ്ടതും ആരാധനാലയമ�ോ, 
ശ്മശാനമ�ോ, മണിമുഴക്കമ�ോ ഉച്ചത്തിലു
ള്ള സംഗീതമ�ോ അവിടെ പാടില്ലെന്നു'' 
വ്യക്തമാക്കപ്പെടുകയും ചെയ്തു. (സർ സി 
പി തിരുവിതാംകൂർ ചരിത്രത്തിൽ. 6 
പേജ് 477 എ. ശ്രീധരമേന�ോൻ.)

തിരുവിതാംകൂറിൽ ഇങ്ങനെ ഒരു
പാട് പീഡനങ്ങളും, കഷ്ടതകളും അനു
ഭവിച്ചാണ് ക്രിസ്ത്യാനികൾ അവരുടെ 
ദേവാലയങ്ങൾ പണിഞ്ഞത്. ഭരണകൂ
ടത്തിന്റെ പീഡനത്തോട�ൊപ്പം ഉദ്യോഗ
സ്ഥ മേധാവികളുടെ വിവേചനവും പള്ളി 
നിർമ്മാണത്തിൽ അനുഭവിക്കേണ്ടി 
വന്നിട്ടുണ്ട്.

ദിവാനും ക�ൊട്ടാരത്തിനുമെതിരെ 
വ്യക്തമായ രാഷ്ട്രീയ നിലപാടുണ്ടായി
രുന്ന മാർത്തോമ്മാസഭയുടെ പാറ്റൂർ 

ദേവാലയ നിർമ്മാണത്തിൽ ഒരുപാട് 
സാങ്കേതികവും ഭരണപരവുമായ തട
സ്സങ്ങൾ നേരിടേണ്ടിവന്നിരുന്നു. മാർ
ത്തോമ്മാസഭയുടെ മെത്രാപ്പോലീത്ത
യായിരുന്ന ഏബ്രഹാം മാർത്തോമ്മ 
പാറ്റൂർ ഇടവകയുടെ ആഭിമുഖ്യത്തിൽ 
പലവട്ടം രാഷ്ട്രീയ�ോഗങ്ങൾ വി ജെടി 
ഹാളിലും, എൽ.എം.എസ്. പള്ളി
യിലും, ശംഖുമുഖം കടപ്പുറത്തും, ല�ോ 
ക�ോളേജ് ഹാളിലും ആത്മീയരാഷ്ട്രീയ 
യ�ോഗങ്ങൾ സംഘടിപ്പിച്ചിരുന്നു.

ദേശീയ പ്രസ്ഥാനത്തിന്റെ സമര

സർ സിപി ചിത്തിര തിരുനാള്‍

റിലും മലബാറിലും പുതിയ പള്ളികൾ 
ആരംഭിച്ചത്. 

"അക്കാലത്ത് പുതിയ പള്ളികൾ 
തെങ്ങ്, മുള, പാഴ്മരങ്ങൾ, പരമ്പ് മുത
ലായവ ഉപയ�ോഗിച്ച് നിർമ്മിച്ച താൽ
ക്കാലിക കെട്ടിടങ്ങളായിരുന്നു. അങ്ങ
നെയുള്ള താൽക്കാലിക കെട്ടിടങ്ങൾ 
പ�ൊളിച്ച് ഉറപ്പുള്ള പുതിയ കെട്ടിടങ്ങൾ 
നിർമ്മിക്കുന്നതിന് തുടക്കമിട്ട കാലമാ

യിരുന്നു അത്. കെട്ടിടത്തിന്റെ പ്ലാനും, 
പണിയും മറ്റ് കാര്യങ്ങളും മനസ്സിലാക്കി 
ആവശ്യമായ ആല�ോചന നൽകുന്ന 
കാര്യത്തിൽ മെത്രാപ്പോലീത്ത താൽപ്പ
ര്യം പ്രകടിപ്പിച്ചിരുന്നു. ഇന്ന് സഭയിൽ 
കാണുന്ന വളരെ അധികം പള്ളികളുടെ
യും ശിലാസ്ഥാപനവും കൂദാശകർമ്മവും 
നിർവ്വഹിച്ചിട്ടുള്ളത് തിരുമേനി ആണ്."

(തീത്തൂസ് ദ്വിതീയൻ മാർത്തോമ്മാ 

മെത്രാപ്പോലീത്തയുടെ ആത്മകഥയിൽ
നിന്ന്)

താൽക്കാലിക ഷെഡ്ഡിൽ ആരംഭി
ച്ച പാറ്റൂർ പള്ളിയ്ക്ക് ഉറപ്പുള്ള ഒരു കെട്ടിടം 
പണിയാണുള്ള ശ്രമങ്ങൾ 1928-ൽ ആരം
ഭിച്ചെങ്കിലും പണി പൂർത്തിയാക്കാൻ 
17 വർഷം വേണ്ടി വന്നു. സാമ്പത്തിക 
പരാധീനതകൾക്കുപുറമെ അക്കാലത്ത് 
മാർത്തോമ്മാസഭ സ്വീകരിച്ച രാഷ്ട്രീയനി

ങ്ങളുടെ പ്രധാന വേദിയായി നിന്ന ദൈ
വപ്പുര പ�ൊളിക്കാനാണ് ഇപ്പോഴത്തെ 
പള്ളിവികാരിയും സിൽബന്ധികളും 
ശ്രമിക്കുന്നത്- 1938 -ലെ പ്രക്ഷുബ്ധമായ 
രാഷ്ട്രീയകാലത്ത് സ്റ്റേറ്റ് ക�ോൺഗ്രസ് 
ഒഴിച്ചുള്ള രാഷ്ട്രീയ-സാമുദായിക സംഘ
ടനകൾ സിപിയുടെ ഷഷ്ട്യബ്ദപൂർത്തി 
വിപുലമായി ആഘ�ോഷിച്ചപ്പോൾ മാർ
ത്തോമ്മാസഭ മാത്രമാണ് വേറിട്ട് നിന്ന
ത്.സിപിയുടെ സ്വതന്ത്ര തിരുവിതാംകൂർ 
പ്രഖ്യാപനം വന്ന 1947 ജൂൺ 11-ന് മാർ
ത്തോമ്മാസഭയുടെ സമുദായകൗൺസിൽ 
വിളിച്ചുകൂട്ടി സഭയുടെ പ്രതിഷേധമായി 
അടിയന്തിരപ്രമേയം പാസാക്കി. പ്രമേ
യത്തിന്റെ പ്രസക്തഭാഗങ്ങൾ:-'' തിരു
വിതാംകൂർ രാജ്യത്തെ സ്വതന്ത്രമാക്കുന്ന 
ഒരു പ്രഖ്യാപനം ഉണ്ടാക്കാൻ പ�ോകുന്നു. 
എന്നുള്ള ദിവാന്റെ പ്രഖ്യാപനത്തെ മാർ
ത്തോമ്മാസഭയുടെ കൗൺസിൽ ഉത്ക
ണ്ഠാപൂർവ്വം വീക്ഷിക്കുന്നു.

നിർദ്ദേശിച്ചിരിക്കുന്ന പ്രകാരം തി
രുവിതാംകൂർ സ്വതന്ത്രമായാൽ തിരു
വിതാംകൂറിലുള്ള മറ്റുസഭകളെപ്പോലെ 
മാർത്തോമ്മാസഭ, ഭാരതത്തിന്റെ എല്ലാ 
ഭാഗങ്ങളിലുള്ള ക്രിസ്തുസഭയുടെ വിവിധ 
ശാഖകള�ോട് ഗാഢമായ സമ്പർക്കങ്ങളും 
സംബന്ധങ്ങളും ഉള്ളതുമായ മാർത്തോ
മ്മാസഭ ഭാരതത്തിലെ സർവ്വക്രൈസ്തവ 
പ്രവർത്തനങ്ങളിൽനിന്നും വിഛേദി
ക്കപ്പെടുക എന്ന ആപത്തുണ്ടാകുമെന്ന് 
കൗൺസിലിന് ബ�ോധ്യപ്പെട്ടിരിക്കുന്നു.

നിർദ്ദേശിക്കപ്പെട്ടിരിക്കുന്ന സ്വതന്ത്ര 
തിരുവിതാംകൂറിനെ പ�ൊതുവേ ഒറ്റതിരി
ക്കുകയും മാതൃഭൂമിയുടെ വിപുലമായ ജീ
വനത്തെ സമ്പന്നമാക്കുന്നതിലേക്കുള്ള 
അംശദാനം സ്വീകരിക്കുന്നതിനും നൽകു
ന്നതിനും തിരുവിതാംകൂർ പൗരന്മാർക്ക് 
കഴിഞ്ഞ കാലങ്ങളിൽ ഉണ്ടായിരുന്നവ
യും, ഭാവിഭാരതത്തിൽ ഉണ്ടാകാവുന്നതു
മായ അവസരങ്ങളെ ഇല്ലായ്മ ചെയ്യുകയും 
ചെയ്യുന്നു.

തിരുവിതാംകൂറിന്റെ ആധുനികനില 
ഭാരതത്തിന്റെ ഇതരഭാഗങ്ങള�ോട് ചേർ
ത്ത് ആല�ോചിക്കുമ്പോൾ, സർവ്വപ്രധാ
നമായി ആവശ്യപ്പെടുന്നതു വിസ്തൃതമായ 

വ�ോട്ടവകാശത്തിന്മേൽ തിരഞ്ഞെടുക്ക
പ്പെടുന്ന നിയമനിർമ്മാണസഭകള�ോട് 
ഉത്തരവാദമുള്ള ഒരു ഭരണസംസ്ഥാന
മാണ്. ഇപ്പോൾ ആവിർഭവിച്ചുവരുന്ന 
ഐക്യഭാരതത്തോടുള്ള സംബന്ധ
ത്തിൽ തിരുവിതാംകൂറിന്റെ നില എന്താ
യിരിക്കണമെന്ന് ആല�ോചിക്കേണ്ടത് 
അങ്ങനെയുള്ള ഒരു ഭരണകൂടം മാത്രമാ
ണ്. ഈ പ്രശ്‌നത്തെ സംബന്ധിച്ചു പ്രച
രണവേല ചെയ്യുന്നതിനു ഉദ്യോഗസ്ഥന്മാ
രെ നിയ�ോഗിക്കുന്നതു ഗൗരവമായ തെ
റ്റാണെന്ന് കൗൺസിൽ വിചാരിക്കുന്നു. 
രാജ്യത്ത് വികസിച്ചുവരുന്ന വിഷമാവ
സ്ഥയെ കൗൺസിൽ ആകുലതയ�ോടെ 
വീക്ഷിക്കുകയും സമാധാനപരമായ ഒരു 
ഒത്തുതീർപ്പിൽ എത്തുന്നതിനുവേണ്ട 
സത്വരനടപടി കൈക്കൊള്ളണമെന്ന് 
ഗവൺമെന്റിന�ോട് അഭ്യർത്ഥിക്കുകയും 
ചെയ്യുന്നു.''

അക്കാലത്തെ പത്രങ്ങള�ൊന്നും 
മാർത്തോമ്മാസഭയുടെ കൗൺസിൽ പാ
സാക്കിയ പ്രമേയം പൂർണ്ണമായി പ്രസി
ദ്ധീകരിക്കാൻ തയ്യാറായില്ല. സഭയുടെ 
തീരുമാനം സഭാസെക്രട്ടറി സർക്കാരി
ലേക്ക് അയച്ചുക�ൊടുത്തു. മാർത്തോമ്മാ
സഭ രാഷ്ട്രീയകാര്യങ്ങളിൽ ഇടപെടുന്നു 
എന്നും, മഹാരാജാവിന്റെ സ്വാതന്ത്ര� 
പ്രഖ്യാപനത്തിനെതിരായി പ്രസ്തുത സഭ 
അണിനിരന്നിരിക്കുന്നതായി സർക്കാർ 
ന�ോട്ട് ചെയ്തിരിക്കുന്നുവെന്നും കാണിച്ച് 
സർ സിപി ഏബ്രഹാം മാർത്തോമ്മയ്ക്ക് 
കത്തെഴുതി-പക്ഷേ ധീരനായ ആ ദേശ
സ്‌നേഹി ദിവാന്റെ കത്തിനെ പാടെ 
അവഗണിച്ച് മുന്നോട്ട് പ�ോയി. സർ 
സിപിയുടെ വിലക്കുകളെയ�ോ, നില
പാടുകളേയ�ോ ലേശം പ�ോലും ഗൗനി
ക്കാതിരുന്ന ഏബ്രഹാം മാർത്തോമ്മാ 
നാഷണൽ ക്വയില�ോൺ ബാങ്കിന്റെ 
ഡയറക്ടറന്മാരായിരുന്ന കെ.സി.മാമ്മൻ 
മാപ്പിളയേയും സഹ�ോദരങ്ങളെയും, 
ബന്ധുക്കളെയും അറസ്റ്റ് ചെയ്ത ജയിലി
ടച്ച കാലത്ത് അവരെ ജയിലിൽ പ�ോയി 
ആശ്വസിപ്പിക്കാനും, പ്രാർത്ഥിക്കാനും 
ധൈര്യം കാണിച്ച ബിഷപ്പായിരുന്നു 
മാരേട്ട് തിരുമേനി എന്നറിയപ്പെട്ടിരുന്ന 

ഏബ്രഹാം മാർത്തോമ്മ.
മാമ്മൻമാപ്പിളയുടെ കണ്ടത്തിൽ 

കുടുംബം ഓർത്തഡ�ോക്‌സ് സഭാവി
ശ്വാസികളായിരുന്നു. എന്നിട്ടും മാമ്മൻ 
മാപ്പിളയെ അറസ്റ്റ് ചെയ്ത കാലത്ത് ഓർ
ത്തഡ�ോക്‌സ് സഭയ�ോ അവരുടെ ബി
ഷപ്പുമാര�ോ തങ്ങളെ ആശ്വസിപ്പിക്കാൻ 
വന്നിട്ടില്ലെന്ന് മന�ോരമയുടെ പത്രാധി
പരായിരുന്ന കെ.എം.മാത്യു തന്റെ 
ആത്മകഥയിൽ രേഖപ്പെടുത്തിയിട്ടുണ്ട്. 
''സിപിക്കെതിരായി ഒന്ന് ശ്വാസം വി
ടാൻപ�ോലും ആളുകൾ മടിച്ചിരുന്ന ആ 
കാലത്ത് മാർത്തോമ്മാസഭമാത്രമാണ് 
ഞങ്ങൾക്ക് ആശ്വാസം പകർന്നുതന്ന
ത്. പിന്നീട് ഏബ്രഹാം മാർത്തോമ്മാ 
ആയ മാരെട്ട് തിരുമേനി  അപ്പച്ചനെ 
ജയിലിൽ ചെന്നു കണ്ട് ആത്മീയ 
പ്രച�ോദനം പകർന്നതും ആശ്വാസവാ
ക്കുകൾ ച�ൊരിഞ്ഞതും ഒരുകാലത്തും 
ഞങ്ങൾക്ക് മറക്കാനാവില്ല. 

രാജതലസ്ഥാനത്തുള്ള സഭയുടെ 
പള്ളിയിലെ പ്രാർത്ഥനയിൽനിന്ന് 
സമാഹരിച്ച ഊർജ്ജത്തിൽ നിന്നാ
യിരുന്നു ഏബ്രഹാം മാർത്തോമ്മയുടെ 
ഓര�ോ രാഷ്ട്രീയ പ്രസംഗവും. ചരിത്ര
ത്തിന് സാക്ഷിയാവുകയും ചരിത്രത്തി
ന�ൊപ്പം നിൽക്കുകയും ചെയ്ത ദേവാലയ
ത്തെ തകർക്കാനുള്ള ശ്രമം ചരിത്രത്തെ 
കുഴിച്ചുമൂടാനുള്ള സഭയിലെ സാമ്പത്തിക 
ശക്തികളുടെ സ്ഥാപിത താൽപ്പര്യം 
കൂടിയാണ്. ആധുനിക കേരളത്തിന്റെ 
സൃഷ്ടിക്ക് സംഭാവനകൾ നൽകിയ 
ഈ ആരാധനാലയം  സംരക്ഷിക്കുവാ
നും, നാശത്തിൽനിന്ന് രക്ഷിക്കുവാനും 
ദേശീയ സംസ്ഥാനസർക്കാരുകൾക്ക് 
ബാധ്യതയുണ്ട്. സ്വാതന്ത്ര്യത്തിന്റെ 
60-ാം വാർഷികം ആഘ�ോഷിക്കുന്ന 
ഇക്കാലത്ത് തന്നെ സഭയ്ക്കുള്ളിലെ ഛിദ്ര
ശക്തികൾ സ്വാതന്ത്ര�പ്രഖ്യാപനത്തിന് 
വഴിതെളിക്കുകയും സാക്ഷിയാവുകയും 
ചെയ്ത ഈ കെട്ടിടം പ�ൊളിച്ചടുക്കാനുള്ള 
നീക്കത്തെ തടയാൻ വിശ്വാസികളും 
സർക്കാരും ഒന്നിച്ചു നിൽക്കേണ്ട സമ
യമാണിത്.

{]km[I³ 31



ലപാടുകൾ നിമിത്തം പള്ളി പണി പലവ
ട്ടം തടസ്സപ്പെട്ടിരുന്നു. സഭയുടെ അക്കാല
ഘട്ടത്തിലെ മെത്രാപ്പോലീത്തായിരുന്ന 
തീത്തൂസ് ദ്വിതീയൻ മാർത്തോമ്മായുടെ
യും അദ്ദേഹത്തിന്റെ പിന്‍ഗാമിയായി
രുന്ന ഏബ്രഹാം മാര്‍ത്തോമ്മയുടെയും 
രാഷ്ട്രീയനിലപാടുകൾ തിരുവിതാംകൂർ 
ക�ൊട്ടാരത്തിന് അനുകൂലമായിരുന്നില്ല. 
തിരുവിതാംകൂറിലെ സ്വാതന്ത്ര�സമര 
പ്രക്ഷോഭണങ്ങളുടെ ആദ്യകാലത്ത് 
തന്നെ തീത്തൂസ് ദ്വിതീയൻ സ്വീകരിച്ച 
നിലപാടുകൾ മറ്റ് ക്രൈസ്തവസഭാവിഭാ
ഗങ്ങളിൽനിന്ന് വ്യത്യസ്തമായിരുന്നു. 
തിരുവിതാംകൂർ ദിവാനായിരുന്ന സർ 
സി.പി. രാമസ്വാമി അയ്യരുടെ ഷഷ്ട്യ
ബ്ദപൂർത്തിയ�ോടനുബന്ധിച്ച് ഇതര 
സഭാവിഭാഗങ്ങളും സമുദായങ്ങളും മംഗ
ളപത്രം സമർപ്പിച്ചപ്പോൾ അതാവശ്യമി
ല്ലെന്നായിരുന്നു മാർത്തോമ്മാസഭയുടെ 
നിലപാട്. എന്നാൽ സമുദായത്തിന്റെ 
വിവിധ തലങ്ങളിൽനിന്ന് അതിനെതി
രെ സമ്മർദ്ദമുണ്ടായപ്പോഴും പ്രസ്തുത നി
ലപാടിൽനിന്ന് വ്യതിചലിക്കാതെ മുൻ 
തീരുമാനത്തിൽ അചഞ്ചലമായി ഉറച്ചു
നിൽക്കയായിരുന്നു മെത്രാപ്പോലീത്ത.

(തീത്തൂസ് ദ്വിതീയന്റെ ആത്മകഥ)
അക്കാലത്തെ സഭയുടെ മറ്റൊരു 

ബിഷപ്പും പിന്നീട് മെത്രാപ്പോലീത്തയു
ടെ പിന്‍ഗാമിയായി അവര�ോധിക്കപ്പെട്ട 
ഏബ്രഹാം മാർത്തോമ്മയും സ്വാതന്ത്ര� 
സമരത്തോട് പരസ്യമായി പിന്തുണ പ്ര
ഖ്യാപിക്കുകയും സർ സി.പിയെ വെല്ലു
വിളിക്കുകയും ചെയ്ത തിരുവിതാംകൂറിലെ 
ഏക ക്രിസ്തീയ മേൽപ്പട്ടുകാരനായിരുന്നു. 
ഈ നിലപാടുകൾ മൂലം പാറ്റൂർ പള്ളിയു
ടെ നിർമ്മാണം തടസ്സപ്പെടുന്ന പല സം
ഭവങ്ങൾ ഉണ്ടായിരുന്നു. സി.പി. നേരിട്ട് 
കളക്ടറ�ോട്  പള്ളിപണി സംബന്ധിച്ച 
വിശദീകരണം ച�ോദിച്ച സംഭവങ്ങളും 
ഉണ്ടായിട്ടുണ്ട്.

1118 മകരം നാലിന് തിരുവനന്തപു
രം മാർത്തോമ്മാ ഇടവകയുടെ (പാറ്റൂർ 
പള്ളി) ആഭിമുഖ്യത്തിൽ ല�ോ ക�ോളേജ് 
ഹാളിൽ നടന്ന പ�ൊതുയ�ോഗത്തിൽ 
വെച്ച് സർ സിപിയുടെ നിലപാടുകളെ 
അതിരൂക്ഷമായി വിമർശിച്ചുക�ൊണ്ട് 
പ്രസംഗിച്ചതായി അന്നത്തെ പ�ോലീ
സിന്റെ പ�ൊളിറ്റിക്കൽ റിപ്പോർട്ടിൽ 
രേഖപ്പെടുത്തിയിട്ടുണ്ട്. ''നമ്മുടെ രാജഭ
ക്തി ഏതെങ്കിലും പ്രതിഫലത്തിന് വേ
ണ്ടിയുള്ള ഒരു കപട നാട്യമല്ലല്ലോ. അതു 
യഥാർത്ഥമാണ്. ക്രിസ്ത്യാനികളായ നമു
ക്ക് വേദാനുസരണമായ ഒരു ധർമ്മവും 
കൂടെയാണല്ലോ. എന്നാൽ നമുക്കും ല�ോ
കത്തിലെ സകല ഭരണാധികാരികൾ

ക്കും മേലായ ഒരു രാജാധിരാജാവുണ്ട്. 
ആ കാര്യം നാമാരും വിസ്മരിക്കരുത്.'' 

(ഏബ്രഹാം മാർത്തോമ്മയുടെ 
ആത്മകഥ റവ. കെ.എ. വറുഗീസ്)

പാറ്റൂർ മാർത്തോമ്മാ പള്ളി അക്കാല
ത്ത് ദേശീയസ്വാതന്ത്ര�സമരങ്ങളുടെയും, 
രാഷ്ട്രീയ സമരങ്ങളുടെയും നിലപാടുകളു
ടെയും കേന്ദ്രമായിരുന്ന ഏക ക്രൈസ്തവ 
ദേവാലയമായിരുന്നു. സിപി വിരുദ്ധ 
നിലപാടുകളുടെ പേരിൽ ഏബ്രഹാം 
മാർത്തോമ്മയെ അറസ്റ്റ്‌ചെയ്യുമെന്ന പ്ര
ചരണം പരക്കെ ഉണ്ടായിരുന്നു. അക്കാ
ലത്ത് മാരാമൺ കൺവെൻഷന് പ്ര
സംഗിക്കാൻ വന്ന സ്റ്റാൻലി ജ�ോൺസ് 
എന്ന വിദേശ മിഷനറി ഗാന്ധിജിയ�ോ

ടും ഇന്ത്യൻ സ്വാതന്ത്ര�  സമരത്തോടും 
ഐക്യദാർഢ്യം പ്രഖ്യാപിച്ച വ്യക്തിയാ
യിരുന്നു. ഗാന്ധിജി ഇല്ലാത്ത സ്വർഗ്ഗം 
തനിക്കും വേണ്ട എന്ന് മാരാമണ്ണിൽ പ്ര
സംഗിച്ച വ്യക്തിയായിരുന്നു ഈ വിദേശ 
മിഷനറി. ഇദ്ദേഹം 1944-ൽ മാരാമണ്ണിൽ 
പ്രസംഗിച്ച അവസരത്തിൽ തിരുവി
താംകൂറിലെ സ്വാതന്ത്ര�സമരത്തോട് 
മാർത്തോമ്മാസഭ സ്വീകരിച്ച നിലപാ
ടിനെ മുക്തകണ്ഠം പ്രശംസിക്കുകയും, 
ഏബ്രഹാം മാർത്തോമ്മയെ അനുമ�ോദി
ക്കുകയും ചെയ്തതായി സിപിയുടെ പ�ോ
ലീസിന്റെ പ�ൊളിറ്റിക്കൽ റിപ്പോർട്ടിലു
ണ്ട്. 3840/44 Political Maramon Convention 
Speech Delivered Dr. Stanly Jones.

ഇങ്ങനെ സിപിയുടെ ഏകാധിപ
ത്യത്തിനെതിരെയുള്ള സമരങ്ങൾക്കും 
ആല�ോചനകൾക്കും മാർത്തോമ്മാ 
സഭാവിശ്വാസികൾ നേതൃത്വം ക�ൊടു
ത്ത പാറ്റൂർ മാർത്തോമ്മാ സുറിയാനി 
പള്ളിയുടെ ഔദ്യോഗികമായ കൂദാശ
യും ഉദ്ഘാടനവും 1945 (ക�ൊല്ലവർഷം 
- 15-5-1120-ൽ) ഏബ്രഹാം മാർത്തോ
മ്മാ നിർവ്വഹിച്ചു. ഏകാധിപതിയുമായി 
ഒട്ടേറെ ഏറ്റുമുട്ടലുകൾ നടത്തേണ്ടി വന്ന 
ഈ പള്ളി ഇപ്പോൾ പ�ൊളിക്കലിന്റെ 
ഭീഷണിയിലാണ്. നിലവിൽ ഏതാണ്ട് 
400 ഓളം കുടുംബങ്ങൾ ഈ പള്ളിയിൽ 
അംഗങ്ങളായുണ്ട്. സ്ഥലപരിമിതിയും, 
പള്ളിയുടെ കാലപ്പഴക്കവും ആര�ോപണ

മായി ഉന്നയിച്ച് പ�ൊളിച്ച് 
പണിയാനുള്ള നീക്കം പള്ളി
വികാരി റവ. വിന�ോയ് ഡാ
നിയേലിന്റെ നേതൃത്വത്തിൽ 
ആരംഭിച്ചതിനെതിരെ ഇടവ
കയിൽ വലിയ പ്രക്ഷോഭം 
തുടങ്ങിക്കഴിഞ്ഞു.

ചരിത്രസംഭവങ്ങൾക്ക് 
സാക്ഷിയായ ഈ ദേവാലയ
ക്കെട്ടിടം സംരക്ഷിക്കണമെ
ന്നാവശ്യപ്പെട്ട് ഈ പള്ളിയു
ടെ ആദ്യകാല അംഗങ്ങളും, 
സഭയിലെ വൈദികരുമായി
രുന്ന റവ. നൈനാൻ ഉമ്മൻ, 
റവ.എം.ഒ. ഉമ്മൻ എന്നിവർ 
പള്ളിപ�ൊളിക്കലിനെതിരെ 
പരസ്യനിലപാട് സ്വീകരിച്ച് 
സഭാമേലധികാരികൾക്ക് 
കത്ത് ക�ൊടുത്തുകഴിഞ്ഞു. 
പള്ളി പ�ൊളിക്കുന്നതിനെതി
രെ താൻ ഉപവാസം അനുഷ്ഠി
ക്കുമെന്ന് 90കാരനായ, റവ. 
നൈനാൻ ഉമ്മൻ പ്രസാധക
ന�ോട് പറഞ്ഞു.

മഴ പെയ്യുമ്പോൾ അങ്ങി
ങ്ങ് ച�ോരുന്നു, മരപ്പട്ടികൾ മേൽക്കൂര
യിൽ താവളമടിച്ചിരിക്കുന്നു. ഇടവക 
ജനങ്ങൾക്ക് മുഴുവനായി ആരാധന
യിൽ പങ്കെടുക്കാനുള്ള സൗകര്യമില്ലാ 
എന്നൊക്കെയുള്ള പതിവ് ന്യായങ്ങളാ
ണ് പള്ളിപ�ൊളിക്കൽ ഉത്സവക്കമ്മറ്റി
ക്കാരുടെ വാദം. പൈതൃകസംരക്ഷിത 
ദേവാലയമായി സംരക്ഷിക്കപ്പെടേണ്ട 
ഈ ആരാധനാലയം പ�ൊളിക്കാൻ മാർ
ഗ്ഗങ്ങൾ തേടുന്നവർ ഈ ഏർപ്പാടിലൂടെ 
ലഭിക്കാവുന്ന കിമ്പളത്തെക്കുറിച്ചും വെട്ടു
മേനിയെക്കുറിച്ചും മാത്രം ഉത്കണ്ഠപ്പെടു
ന്നവരാണ്. പൈതൃക ശ്രേണിയിൽപ്പെ
ടുത്തി തിരുവനന്തപുരം പാളയം സെന്റ് 
ജ�ോസഫ് ലത്തീൻ കത്തോലിക്ക പള്ളി 

ചില ചരിത്ര രേഖകള്‍

കേന്ദ്രസർക്കാർ സഹായത്തോടെ രണ്ട് 
മൂന്ന് വർഷം മുമ്പ് പുതുക്കിപ്പണിതിരു
ന്നു. ദേശീയ സ്വാതന്ത്ര�സമരത്തിന്റെ 
വേദിയായി നിന്ന ഈ പള്ളിയെ കേരള 
എൻഷ്യന്റ് മ�ോണിമെൻസ് ആന്റ് ആർ
ക്കിയ�ോളജിക്കൽ സൈറ്റ്‌സ് ആന്റ് റി
മൈൻസ് ആക്ടിന്റെ 1968 പരിധിയിൽ 
ഉൾപ്പെടുത്തി സംരക്ഷിക്കണമെന്ന ആവ
ശ്യം ഇടവകയിൽ സജീവമാണ്. ഈ 
നിയമത്തിന്റെ 13-ാം വകുപ്പിൽ ഇത്തരം 
സ്മാരകങ്ങൾ നേരിട്ട് ഏറ്റെടുക്കാൻ സർ
ക്കാരിന് അവകാശമുണ്ടെന്നും വ്യക്തമാ
ക്കിയിട്ടുണ്ട്.

പള്ളിപ�ൊളിക്കലിന് പിന്നിലെ 
സാമ്പത്തികം

ക�ോടികളുടെ വിനിമയം നടക്കുന്ന 
ഒരേർപ്പാടാണ് ഓര�ോ പള്ളി പണിയ
ലും. ഈ ഇടപാടിലെ കമ്മീഷൻ തട്ടലാ
ണ് പള്ളിപ്രമാണിമാരുടെയും വികാരി
മാരുടെയും മുഖ്യലക്ഷ്യം. എല്ലാ പള്ളി
കളിലും നിർമ്മാണ പ്രവര്‍ത്തനങ്ങൾ 
നടത്താനാണ് പുതിയ തലമുറയിലെ 
വൈദികർക്ക് താൽപ്പര്യം.മൂന്നും, നാലും 
വർഷം ഒരു ഇടവകയിൽ വികാരിമാരാ
യിരുന്ന് പരമാവധി ചക്രം അടിച്ചുമാറ്റുക 
എന്നതാണ് ബഹുഭൂരിപക്ഷം അച്ചൻമാ
രുടേയും ലക്ഷ്യവും താൽപ്പര്യവും. അതി
നായി അവർ പുതിയ പാഴ്‌സണേജ്, 
പാരീഷ് ഹാൾ, ചുറ്റുമതിൽ, ശവക്കോട്ട 
നിർമ്മാണം, ഇന്റർല�ോക്കിംഗ് പാകൽ 
എന്നുവേണ്ട പറ്റാവുന്ന പണികൾ 
ചെയ്ത് വിശ്വാസികളുടെ പണത്തിൽനി
ന്ന് ഒരുവീതം അടിച്ചുമാറ്റുന്ന നിരവധി 
സംഭവങ്ങൾ മാർത്തോമ്മാ സഭയിൽ 
ഈയടുത്ത കാലത്തുണ്ടായിട്ടുണ്ട്. ഡൽ
ഹിയിലെ ഒരു മാർത്തോമ്മാപള്ളിയിൽ 
65000 രൂപയുടെ ഇലക്ട്രിക്കൽ പണിക്ക് 
ഒന്നരലക്ഷം രൂപയുടെ കള്ള ബില്ലുണ്ടാ
ക്കിയ പാതിരിയുടെ തട്ടിപ്പുകണ്ടുപിടി
ച്ച ഒരു കുഞ്ഞാടിനെ രണ്ടുമാസം മുമ്പ് 
ത�ൊടുന്യായം പറഞ്ഞ് സഭയിൽനിന്ന് 
പുറത്താക്കി. പുറത്താക്കലിനെതിരെ 
അയാൾ ക�ോടതിയിൽനിന്ന് വിധി 
സമ്പാദിച്ചു. ഇതേപ�ോല�ൊരു വിവാദം 
ഭ�ോപ്പാൽ പള്ളിയിലും നടക്കുകയാണ്.

വിശ്വാസികളുടെ സാമ്പത്തിക വളർ
ച്ച ക്രൈസ്തവ സഭകളുടെ വിഭവസമാഹ
രണത്തിലും പ്രതിഫലിച്ചിട്ടുണ്ട്. കേരള
ത്തിന്റെ സാമ്പത്തികരംഗത്ത് ക്രൈസ്തവ 
സഭകളുടെ ആസ്തികൾ ക�ോടികൾ വില
മതിക്കുന്ന അവസ്ഥയിലാണ്. സംസ്ഥാ
നത്തെ മറ്റൊരു സമുദായത്തിനും ഇത്ര
യേറെ സ്ഥാപനങ്ങളും സ്വത്തുക്കളും 
ആർജ്ജിക്കാനായിട്ടില്ല. വിശ്വാസത്തി

ന്റെ പേരിൽ നടന്ന/നടക്കുന്ന/നടത്തുന്ന 
ഈസ്റ്റിന്ത്യാകമ്പിനിവൽക്കരണമാണ് 
ഇതിന് പ്രധാനകാരണം. ആത്മീയ 
വളർച്ചയുടെ പേരിലെ ഭൗതികസ്വത്ത് 
സമാഹരണങ്ങള്‍ക്ക് അതിലുപരി സ്വ
ത്തുക്കളും പണവും അടക്കിവാഴാനുള്ള 
പുര�ോഹിതരുടെ വ്യഗ്രതയുമാണ് നിർ
മ്മാണങ്ങള്‍ക്ക് പിന്നിലുള്ളത്.

മിക്ക പള്ളികളിലും ലക്ഷങ്ങളുടെ 
തീവെട്ടിക്കൊള്ളയാണ് വർഷംത�ോറും 
നടക്കുന്നത്. കണക്ക് സൂക്ഷിപ്പും ഓഡി
റ്റുമ�ൊക്കെ വെറും തട്ടിപ്പുമാത്രമായാണ് 
നടക്കുന്നത്. നിർമ്മാണങ്ങളുടെ പേരിൽ 
പാറ്റൂർ പള്ളിയിൽ നടന്ന സാമ്പത്തിക
ക്രമക്കേടുകളെക്കുറിച്ച് 2014-2015-ലെ 
ഓഡിറ്റർ പി.കെ. കുര്യൻ രേഖപ്പെടു
ത്തിയിട്ടുണ്ട്. It is found that no financial 
discipline was maintained while spending the 
amounts of the Church. As per Kasithana 
Samithy minutes dated 22-5-2014 maximum 
amounts of Rs. 8 Lakhs can be utilized for 
renovation of the parsonage. This amount 
has been enhanced to Rs. 10 Lakhs in the 
budget. But sum of Rs. 13,66,263/ was spent 
for the same.

പള്ളി വികാരി വിന�ോയ് ഡാനി
യേൽ താമസിക്കുന്ന പാഴ്‌സണേജ് 
പുതുക്കിപ്പണിയാൻ ഏഴുലക്ഷത്തിലധി
കം (7,15,000) രൂപ കരാറുകാരന് ക�ൊ
ടുത്തിട്ടുണ്ട്. വെറും 6,80,000/- രൂപയുടെ 
ബില്ലുകൾ സമർപ്പിക്കാനേ കഴിഞ്ഞി
ട്ടുള്ളുവെന്ന് ഓഡിറ്റ് റിപ്പോർട്ടിലുണ്ട്. 
സാധാരണ പ�ൊതുമരാമത്ത് വകുപ്പിലെ 
ഉദ്യോഗസ്ഥരും കരാറുകാരും ചേർന്ന് 
നടത്തുന്ന പകൽക�ൊള്ളയേക്കാൾ മാര
കമായ ക�ൊള്ളയാണ് ആത്മീയ പിതാ
ക്കൾ നടത്തുന്നത്. ഇടവകയുടെ പേരിൽ 
ബാങ്കിൽ കിടന്ന സ്ഥിരനിക്ഷേപങ്ങൾ 
ആര�ോടും ച�ോദിക്കാതെ പള്ളിക്കമ്മിറ്റി
ക്കാർ ബാങ്കിൽനിന്ന് എടുത്തുവെന്ന് പാ
റ്റൂര്‍ പള്ളിയുടെ ഓഡിറ്റ് റിപ്പോർട്ടിലുണ്ട്. 
ഇക്കാലഘട്ടങ്ങളിൽ നടത്തിയ നിർമ്മാ
ണപ്രവർത്തനങ്ങളിലെല്ലാം ക്രമക്കേടും 
തട്ടിപ്പും നടന്നുവെന്നാണ് ഓഡിറ്ററുടെ 
പക്ഷം.

എന്റെ സുവി
ശേഷ ല�ോകത്തി
ന്റെ അറ്റത്തോളം 
പ�ോയി ഘ�ോഷി
ക്കുക എന്നുപറ
ഞ്ഞ ക്രിസ്തുവിന്റെ 
പേരിൽ നടക്കുന്ന 
'സ്വർഗരാജ്യ' നിർ
മ് മാ ണ ത് തി ന് റെ 
നീക്കിയിരുപ്പുകളാ

ണ് ഇത്തരം ഓഡിറ്റ് റിപ്പോർട്ടുകൾ. 
പള്ളിയിലെ ഓര�ോ നിർമ്മാണത്തിനു 
പിന്നിലും ഇത്തരം സുതാര്യമല്ലാത്ത 
കണക്കുകളുണ്ടാവുന്നുണ്ട്. അതാണല്ലോ 
ഇടവക വികാരി വെട്ടിപ്പ് നടത്തിയെന്നാ
ര�ോപിച്ച് ഒരു കുഞ്ഞാട് പെട്രോൾ ഒഴിച്ച് 
അച്ചനെ കത്തിക്കാന�ൊരുങ്ങിയത്.

കേവലം പത്തോ നൂറ�ോ വർഷ
ത്തിൽ താഴെ മാത്രം പഴക്കമുള്ളതും 
പഴയ മാതൃകയിലുള്ളതുമായ ക്രൈസ്തവ 
ദേവാലയങ്ങൾ ഇന്ന് കേരളത്തിൽ 
വിരലിൽ എണ്ണാൻ പ�ോലുമുണ്ടെന്ന് 
ത�ോന്നുന്നില്ല. അത്രയ്ക്ക് ഭീകരമായ നശീ
കരണമാണ് നടന്നുക�ൊണ്ടിരിക്കുന്ന
ത്. ഈ നശീകരണങ്ങൾ ഒരു വഴിക്ക് 
നടക്കുമ്പോൾ നൂറ് വർഷത്തിനിടയിൽ 
കേവലം നാല�ോ അഞ്ചോ ലക്ഷം മാത്രം 
ജനസംഖ്യയുള്ള മാർത്തോമ്മാസഭയുടെ 
സ്വത്തിലും വരുമാനത്തിലും ക�ോടികളു
ടെ വർദ്ധനവാണ് ഉണ്ടായിരിക്കുന്നത്. 
തീത്തൂസ് ദ്വിതീയൻ മാർത്തോമ്മാ മെ
ത്രാപ്പോലീത്തയുടെ കാലത്ത് 1912-ലെ 
കണക്കനുനുസരിച്ച് സഭയുടെ വാർഷിക 
വരുമാനം 5584 രൂപ 27 ചക്രം ഒരു കാശ് 
ആയിരുന്നു. ആ വർഷത്തെ ചെലവ് 
6,727 രൂപ 27 ചക്രം ഒരു കാശും കടം 
1,142 രൂപ 15 ചക്രം 5 കാശും ആയിരുന്നു. 
ഇത�ൊക്കെയായിരുന്നു മാർത്തോമ്മാസ
ഭയുടെ നൂറ് വർഷംമുമ്പുള്ള സാമ്പത്തിക
സ്ഥിതി.

ഈ വർഷം സെപ്തംബർ 16-ന് തിരു
വല്ലയിൽ നടന്ന സഭാപ്രതിനിധി മണ്ഡ
ലത്തിൽ 108 ക�ോടി രൂപയുടെ വരവും 40 
ക�ോടി രൂപയുടെ ചെലവും പ്രതീക്ഷിക്കു
ന്ന 2016-17-ലെ ബജറ്റുമാണ് അവതരിക്ക
പ്പെട്ടത്. ഈ തുകയ്ക്ക് ആനുപാതികമായ 
വളർച്ച സഭയുടെ ഇടവകകൾക്കുമുണ്ടായി
ട്ടുണ്ട്. ഈ കുമിഞ്ഞുകൂടുന്ന പണത്തിന്റെ 
ഒരു പങ്ക് പറ്റാനുള്ള വ്യഗ്രതയിലാണ് 
ഒരു കൂട്ടം പുര�ോഹിതന്മാരും ഒരു സംഘം 
പള്ളിപ്രമാണിമാരും. ഓര�ോ പള്ളിയും 
പ�ൊളിച്ചിടുമ്പോൾ കൈവരുന്ന സാമ്പ
ത്തിക നേട്ടമാണ് പള്ളിപ�ൊളിക്കലിന് 
പിന്നിലുള്ളത്.

നവീകരണ സഭയുടെ സ്ഥാപകനായ 
പാലക്കുന്നത്ത്  ഏബ്രഹാം മല്‍പ്പാന്റെ 
അതേ കുടുംബത്തില്‍ പിറന്ന തിത്തൂസ് 
ദ്വിതീയന്‍ മാര്‍ത്തോമ്മ തറക്കല്ലിട്ട പാറ്റൂ
ര്‍ പള്ളി പ�ൊളിക്കാന്‍ പള്ളി പ്രമാണിമാ
ര്‍ ശ്രമിക്കുമ്പോള്‍ സഭയുടെ ഇപ്പോഴത്തെ 
പരമാധ്യക്ഷനായ ജ�ോസഫ് മാര്‍ത്തോ
മ്മയും പാലക്കുന്നത്ത് കുടുംബാംഗമാണ്. 
ഒരു പൈതൃകത്തിന്റെ മഹത്തായ ശേഷി
പ്പിന്റെ കൂട്ടക്കുരുതിക്ക്  ഇദ്ദേഹം അറുതി 
വരുത്തുമ�ോ?                                    

 

ചിത്രങ്ങള്‍ : 
ര�ോഹന്‍  മാമന്‍ റ�ോയി

ഞായ റ ാ ഴ്ച
ക ള ി ൽ 

ഞാൻ പ�ൊതുവെ 
ഏറ്റവും അടുത്തുള്ള
തും സൗകര്യപ്രദ
വുമായ ക്രൈസ്തവ 
ദേ  വ ാ ല യ ങ്ങ ള ി
ലാണ് പ�ോകാനി

ഷ്ടപ്പെടുന്നത്. അങ്ങനെയിരിക്കെ ഒരു 
മ്യൂണിക്കിലുള്ള വിദേശ പര്യടനത്തി
നിടയിൽ ജർമ്മനിയിലെ പ്രശസ്തമായ 
കത്തോലിക്ക കത്ത്രീഡൽ പള്ളിയിലെ 
ഇംഗ്ലീഷ് ഭാഷയിലുള്ള ആരാധനയിൽ 
പങ്കെടുക്കാനിടയായി. ആരാധനയിൽ 
പങ്കെടുക്കാൻ ശുഷ്‌കമായ വിശ്വാ
സികൾ മാത്രം; ഏറിയാൽ പത്തോ 
പതിനഞ്ചോപേർ. പ്രായാധിക്യം മൂലം 
വിഷമിക്കുന്ന ഒരു വൈദികനും രണ്ട് 
അൾത്താരബാലന്മാരും.

ശുശ്രൂഷയ്ക്കുശേഷം ഞാനാ വയ�ോ
ധികനായ പട്ടക്കാരനെ ലഘു അഭിമുഖ
ത്തിനായി സമീപിച്ചിട്ടിങ്ങനെ ച�ോദി
ച്ചു:- അയ്യോ, ഇത്രേം വലിയ പള്ളിയിലെ 
ആരാധനയിൽ പങ്കെടുക്കാൻ തീരെ 
കുറച്ച് പേരെ വരാറുള്ളോ? ഇതാണ�ോ 
ഇവിടുത്തെ പതിവ്. വിശ്വാസികളുടെ 
കുറവിനെക്കുറിച്ചുള്ള വികാരിയുടെ മറുപ
ടി ഏതാണ്ടിങ്ങനെയായിരുന്നു; ''ക്രിസ്തു
മസ്സിനും, ഈസ്റ്ററിനുമ�ൊക്കെ ധാരാളം 
പേർ ഇവിടെ വരാറുണ്ട്; ആ ദിവസങ്ങ
ളിൽ ആരാധനയിൽ പങ്കെടുക്കുന്ന എല്ലാ

വർക്കും ഞങ്ങൾ സമ്മാനപ്പൊതികൾ 
നൽകാറുണ്ട്;'' വളരെ നിസ്സംഗതയ�ോടെ 
അദ്ദേഹം പറഞ്ഞുനിർത്തി. പ�ൊതിഞ്ഞു
ക�ൊടുത്ത് കുഞ്ഞാടുകളെ ആട്ടിത്തെളി
ച്ചുക�ൊണ്ടുവരേണ്ട ഗതികേടിലാണ് 
ഇടയന്മാർ. തെളിച്ചുപറഞ്ഞാൽ വല്ല 
പ�ൊതിയും കിട്ടിയാലേ പള്ളിയിലേക്കു 
വരികയുള്ളു എന്നർത്ഥം. ജർമ്മനിയിലെ 
എല്ലാ നഗരങ്ങളിലും ധാരാളം പള്ളികളു
ണ്ട്. ക�ൊള�ോൺ നഗരത്തിലെ ദേവാല
യങ്ങൾ കാണാൻ ധാരാളം സഞ്ചാരികൾ 
എത്താറുണ്ട്. ഗ�ോഥിക് വാസ്തുകലയിൽ 
നിർമ്മിച്ച ഈ ദേവാലയങ്ങളുടെ സൗന്ദ
ര്യം നമ്മെ അതിശയിപ്പിക്കുന്നതാണ്. 
നൂറ്റാണ്ടുകളുടെ പഴക്കമുള്ള ശിൽപ്പ സൗ
ന്ദര്യം കണ്ണിനെ കുളിർപ്പിക്കുന്നതാണ്. 
ല�ോകത്തിലെ ഏറ്റവും മന�ോഹരവും സു
ന്ദരവുമായ, പള്ളികളാണ് ജർമ്മനിയി
ലേത്. ഇത�ൊക്കെയാണെങ്കിലും ഞായ
റാഴ്ചകളിൽ വിശ്വാസികളാരും ഇങ്ങോട്ട് 
തിരിഞ്ഞുന�ോക്കാറുമില്ല; വരാറുമില്ല.

കുറെ വർഷങ്ങൾക്കുമുമ്പ് മെൽബ
ണിലെ ഒരു പള്ളി കാണാനിടയായി; 
ഇപ്പോഴവിടെ നല്ല ഒന്നാന്തരം ബാർ 
പ്രവർത്തിക്കുന്നുണ്ട്. ബാറിന്റെ ഉടമ 
പള്ളിയിലെ വസ്തുക്കള�ൊന്നും മാറ്റാന�ോ 
നീക്കാന�ോ ശ്രമിച്ചിട്ടില്ല. കുരിശുൾപ്പെ
ടെ അതേപടി നിലനിർത്തിയിട്ടുണ്ട്. 
പള്ളിയുടെ മദ്ബഹായിൽവെച്ചാണ് 
സപ്ലെയർ മദ്യക്കൂട്ടുകളുണ്ടാക്കുന്നത്. 
(മദ്ബഹ:- പുര�ോഹിതൻ കുർബാന 

അർപ്പിക്കുന്ന സ്ഥലം)
മറ്റൊരു കാര്യം കൂടി ഇത�ോട�ൊപ്പം 

ചേർക്കാനാഗ്രഹിക്കുന്നു. കുറെനാൾ 
മുമ്പ് ക�ൊൽക്കത്തയിലെ മാർത്തോ
മ്മാ പള്ളിയിൽ പ�ോകാനിടയായി. ആ 
പള്ളിയിലെ വികാരി അച്ചൻ ആൾക്കൂ
ട്ടത്തിനിടയിൽ വച്ച് എന്നെ കണ്ട് തി
രിച്ചറിഞ്ഞിരുന്നു. ആരാധനയ്ക്കുശേഷം 
അച്ചൻ എന്നെ പരിചയപ്പെടുത്തിയശേ
ഷം ജനങ്ങള�ോട് അൽപ്പനേരം സംസാ
രിക്കാനാവശ്യപ്പെട്ടു.

ഇന്നത്തെ ആരാധനയിൽ കുട്ടികളേ
യും ചെറുപ്പക്കാരെയും ഒന്നും കാണാൻ 
കഴിഞ്ഞില്ലെന്ന് ഞാൻ പറഞ്ഞപ്പോൾ 
രണ്ട് സൈഡിലായി ഇരുന്നവർ പതു
ക്കെപ്പതുക്കെ ഇടത്തോട്ടും വലത്തോട്ടും 
ന�ോക്കാൻ തുടങ്ങി. ഞാൻ പറഞ്ഞതു 
സത്യമാണ�ോ എന്നറിയാനുള്ള ഒരു 
ചെറിയ അന്വേഷണമായിരുന്നു അവരു
ടെ ന�ോട്ടത്തിലുണ്ടായിരുന്നത്.

എന്റെ പ്രസംഗത്തിനുശേഷം കുറെ
പ്പേർ എന്നെ വന്ന് കണ്ട് കാര്യങ്ങൾ 
പറയാൻ തുടങ്ങി. കുട്ടികളും ചെറുപ്പക്കാ
രും വരാത്തതിന്റെ ചില കാരണങ്ങൾ 
പറഞ്ഞ് എന്നെ വിശ്വസിപ്പിക്കാനുള്ള 
ഒരു ശ്രമം നടത്തി.

ക�ൊൽക്കത്ത മാർത്തോമ്മാ പള്ളി
യിലെ സ്ഥിതിഗതികൾ പാടേ മാറിവരി
കയാണ്. വർഷങ്ങൾക്ക് മുമ്പ് നാട്ടിൽനി
ന്ന് ത�ൊഴിൽതേടി വന്നിരുന്ന ധാരാളം 
മലയാളി ക്രിസ്ത്യാനികളുണ്ടായിരുന്നു. 

സത്യവും അന്വേഷണവും/ കവര്‍ സ്റ്റോറി

എ.ജെ. ഫിലിപ്പ്

ധാരാളം ത�ൊഴിലവസരങ്ങൾ ഈ നഗ
രത്തിലും പരിസരങ്ങളിലുമുണ്ടായിരുന്നു. 
ഇന്നാരും ഈ നഗരത്തിലേക്ക് ത�ൊഴിൽ 
തേടിപ്പോകാറില്ല; കാലക്കേടിന് സ്ഥ
ലംമാറ്റം കിട്ടിവരുന്നവർ മാത്രം. ഒന്നോ 
രണ്ടോ ദശകങ്ങൾ കൂടി കഴിഞ്ഞാൽ 
ക�ൊൽക്കത്താ മാർത്തോമ്മാപള്ളിയി
ലെ ആരാധനയിൽ സംബന്ധിക്കാൻ 
ആരെങ്കിലുമുണ്ടാകുമ�ോ എന്ന് ഞാൻ 
ഭയപ്പെടുന്നു. ഈ പള്ളിയിലെ ശുശ്രൂഷ
കളില�ൊന്നും തന്നെ ബംഗാളികളാരും 
പങ്കെടുക്കാറില്ലെന്നതും ശ്രദ്ധേയമാണ്. 
പത്തോ ഇരുപത�ോ വർഷം കഴിഞ്ഞ് 
ഇവിടെ വരുന്ന എന്നെപ്പോലെ ഒരു 
മാധ്യമപ്രവർത്തകൻ വരുമ്പോൾ ഒരു
പക്ഷേ, ഒരു പാതിരിയും വിരലിലെണ്ണാ
വുന്ന വിശ്വാസികളും ഉണ്ടായേക്കാം! 
ജർമ്മനിയിൽ ഞാൻ കണ്ട അവസ്ഥ 
ഇവിടെയും സംഭവിക്കാനിടയുണ്ട്.

ഏതാണ്ടിതേ അവസ്ഥയാണ് ഭ�ോ
പ്പാലിലേതും. മധ്യപ്രദേശിന്റെ തലസ്ഥാ
നം നാഗ്പൂരിൽനിന്ന് ഭ�ോപ്പാലിലേക്ക് 
മാറ്റിയപ്പോൾ ധാരാളം മലയാളി ക്രി
സ്ത്യാനികൾ ത�ൊഴിൽ തേടി ഇവിടെ
യെത്തി. ടൈപ്പും ഷ�ോർട്ട് ഹാൻഡും, 
നേഴ്‌സിംഗും, ബി.എഡ്ഡുമ�ൊക്കെ പാസ്സാ
യവർക്കിവിടെ വൻ ഡിമാന്റായിരുന്നു. 
ധാരാളം ജ�ോലി സാധ്യതകളിവിടെ 
ഉണ്ടായിരുന്നു. ത�ൊട്ടുപിന്നാലെ ഭാരത് 
ഹെവി ഇലക്ട്രിക്കൽസ് ലിമിറ്റഡ് (ബി.
എച്ച്.ഇ.എൽ) യൂണിയൻ കാർബൈഡ് 
തുടങ്ങിയ കമ്പനികൾ കൂടി വന്നത�ോടെ 
ത�ൊഴിൽ തേടി വരുന്ന മലയാളികളുടെ 
കുത്തൊഴുക്കാരംഭിച്ചു.

ആദ്യകാല മലയാളികളിലധികവും 
മരിച്ചുപ�ോവുകയ�ോ, നാട്ടിലേക്ക് മാറിത്താ
മസിക്കുകയ�ോ ചെയ്തിട്ടുണ്ട്. അക്കാലത്ത് 
പണിഞ്ഞ പല പള്ളികളും പ�ൊളിച്ച് 
പണിഞ്ഞിട്ടുണ്ട്. പുതുക്കിപ്പണിഞ്ഞ പല 
പള്ളികളും പ�ൊളിച്ച് പണിയാനുള്ള ചട്ടവ
ട്ടങ്ങൾ ഒരുക്കുന്നതായാണു കേൾക്കുന്നത.്

ഭ�ോപ്പാലിലെ മാർത്തോമ്മാപ്പള്ളി 
പണിതിട്ട് ഏറിയാൽ പത്തോ നാൽപ്പ
ത�ോ വർഷമായി കാണും. ഇപ്പോഴവിടു
ത്തെ പള്ളിവികാരിയുടെ നേതൃത്വത്തിൽ 
ഒരു കൂട്ടർ പള്ളിപ�ൊളിച്ച് പണിയാനുള്ള 
ശ്രമത്തിലാണ്; മറ്റൊരു കൂട്ടർ പ�ൊളി
ക്കലിനെതിരെ ശക്തമായി രംഗത്തുണ്ട്. 
പുതിയതായി ഒരാളുപ�ോലും ഈ ഇടവക
യിൽ അംഗത്വം തേടിവരുന്നില്ല. പുതിയ 
തലമുറയിലെ മാർത്തോമ്മാ വിശ്വാസി
കളിൽ ബഹുഭൂരിപക്ഷവും വിദേശത്തോ 
ബാംഗ്ളൂരില�ോ, ചെന്നൈയിലേക്കോ 
കുടിയേറിപ്പോകുന്നു.

ഇടവകജനങ്ങളുടെ എണ്ണത്തിൽ 

ഗണ്യമായ കുറവുണ്ടാകുമ്പോള്‍ പുതിയ 
പള്ളിയെന്ന ആവശ്യത്തിനെന്തു പ്രസ
ക്തി? ക�ോടികൾ മുടക്കി പള്ളി പണി
യുന്നതാർക്കുവേണ്ടി എന്ന ച�ോദ്യത്തി
ന് തൃപ്തികരമായ ഒരു മറുപടി തരാൻ 
വികാരിക്കോ പള്ളിപ്രമാണിമാർക്കോ 
കഴിയുന്നില്ല.

റാന്നിയിൽനിന്ന് എരുമേലിയിലേ
ക്കുള്ള റ�ോഡിലൂടെ പ�ോകുമ്പോൾ യെ
ത്തോങ്കരയ്ക്കടുത്തുള്ള കുന്നിൻചരിവിൽ 
ഒരു കൂറ്റൻ പള്ളി ഉയർന്നുവരുന്നുണ്ട്. 
ഗ�ോഥിക് മാതൃകയിലുള്ള കൂറ്റൻ ഗ�ോ
പുരങ്ങളാണ് കെട്ടിപ്പൊക്കുന്നത്. ക�ൊ
ള�ോണിൽ ഞാൻ കണ്ട പള്ളിയുടെ 
ഗ�ോപുരത്തേക്കാൾ പ�ൊക്കത്തിലാണ് 
ഈ പുതിയ പള്ളിയുടെ ഗ�ോപുരങ്ങൾ 
ഉയർന്നുനിൽക്കുന്നത്. പണക്കൊഴുപ്പി
ന്റെ അറപ്പും വെറുപ്പും ത�ോന്നിപ്പിക്കുന്ന 
ഗ�ോപുരങ്ങളാണ് റാന്നി മാർത്തോമ്മാ 
പള്ളിയുടേതെന്ന് പറയാതെ വയ്യ. ഇത്ര 
ഭീമാകാരമായ പള്ളിക്കെട്ടിടങ്ങൾ വൃത്തി
യാക്കാനുള്ള സംവിധാനമ�ൊന്നും പല
യിടത്തുമില്ല. തൂത്ത് വൃത്തിയാക്കാൻ ഒരു 
ബംഗാളിക്ക് മിനിമം 800 രൂപയെങ്കിലും 
ക�ൊടുക്കണം. ഇങ്ങനെ 365 ദിവസം 800 
രൂപവെച്ച് ക�ൊടുക്കാൻ കഴിയുമ�ോ? സർ
വ്വോപരി ഇത്ര വലിയ പള്ളിക്കുള്ളിൽ 
ഓര�ോ ഞായറാഴ്ചയിലെ ആരാധനയിൽ 
എത്ര പേർ വീതം പങ്കെടുക്കുന്നു എന്നതി
ന് വല്ല കണക്കുമുണ്ടോ?

മന�ോഹരമായ പഴയ പള്ളിക്കെ
ട്ടിടങ്ങൾ പ�ൊളിക്കുന്നതിനെതിരെ 
മാർത്തോമ്മാസഭയിലെ മുതിർന്ന വൈ
ദികൻ സഭയുടെ പരമാധ്യക്ഷനായ 
ജ�ോസഫ് മാർത്തോമ്മ മെത്രാപ്പോലീ
ത്തയ്ക്കു കത്തെഴുതിയ സംഭവം എനിക്ക് 
നേരിട്ടറിയാവുന്നതാണ്. ക�ോഴഞ്ചേരിക്ക
ടുത്തുള്ള കീക്കൊഴൂർ മാർത്തോമ്മാ പള്ളി
പ�ൊളിക്കുന്നതിനെതിരായിട്ടായിരുന്നു 
അദ്ദേഹം കത്തെഴുതിയത്. ദുഃഖവെള്ളി
യാഴ്ചകളിലാണ് പള്ളിയും പരിസരങ്ങളും 
വർഷത്തില�ൊരിക്കൽ വിശ്വാസികളാൽ 
നിറയുന്നത്. ഞായറാഴ്ചകളിലെ പതിവ് 
ആരാധനയിൽ പങ്കെടുക്കുന്നവരുടെ 
എണ്ണം വളരെക്കുറവാണ്. ആണ്ടില�ൊ
രിക്കൽ, അതും ദുഃഖവെള്ളിയാഴ്ച മാത്രം 
വരുന്നവർക്കുവേണ്ടി പള്ളി പ�ൊളി
ക്കണ�ോ എന്നായിരുന്നു വൈദികന്റെ 
കത്തിലെ സാരാംശം. പള്ളിക്ക് സൗക
ര്യം പ�ോരാ എന്ന ന്യായം പറഞ്ഞാണ് 
എല്ലാ പള്ളിയും പ�ൊളിച്ചുപണിയുന്നത്.

വിദേശരാജ്യങ്ങളിൽ പുരാതനമായ 
എല്ലാപള്ളികളും അതിന്റെ തനിമയ�ോ
ടെ നിലനിർത്തുന്ന പതിവാണുള്ളത്. 
ഒരുമാസം മുമ്പ് വത്തിക്കാനിൽ മദർ 

തെരേസയെ വിശുദ്ധയാക്കുന്ന ചടങ്ങ് 
റിപ്പോർട്ട് ചെയ്യാൻ ഞാൻ പ�ോയിരുന്നു. 
ല�ോകത്തിലുള്ള ഏറ്റവും ചെറിയ രാജ്യ
മായ വത്തിക്കാൻ ദേവാലയങ്ങൾ സം
രക്ഷിക്കുന്നത് നാട്ടിലെ ക്രിസ്ത്യാനികൾ 
കണ്ടുപഠിക്കണം. പുരാതനമായ ഒരു 
പള്ളിയും അവിടെ പ�ൊളിച്ചു പണിയുന്ന 
പതിവില്ല. പൈതൃകവും സംസ്‌കാരവും 
നിലനിർത്തുന്നതിലാണ് വത്തിക്കാൻ 
എന്നും ശ്രമിച്ചുപ�ോരുന്നത്. ആംസ്റ്റർ 
ഡാം പ�ോലെയുള്ള സ്ഥലങ്ങളിൽ പൗരാ
ണികമായ കെട്ടിടങ്ങൾ പ�ൊളിച്ച് പുതി
യതു പണിയാൻ അനുവദിക്കില്ല. പണം 
മുടക്കി അവ സംരക്ഷിക്കുന്ന പതിവാണ് 
ആ രാജ്യങ്ങളിലുള്ളത്. എന്തിനധികം 
പറയുന്നു- 'പിങ്ക്' സിറ്റി എന്നറിയപ്പെ
ടുന്ന ജയ് പൂരിൽ പുരാതനമായ കെട്ടിട
ങ്ങളുടെ നിറംപ�ോലും മാറ്റാൻ സർക്കാർ 
അനുവദിക്കില്ല. നിറം മാറ്റിയടിച്ചാൽ 
നഗരത്തിന്റെ പ�ൊതുസ്വഭാവത്തിനും 
സംസ്‌കാരത്തിനും ചേരാത്തതാവുമെ
ന്നാണ് സർക്കാർ കരുതുന്നത്. പിങ്കുസി
റ്റിയെന്ന പേരിന് യ�ോജിക്കുന്ന നിറമാ
ണ് ആ നഗരത്തിലെ കെട്ടിടങ്ങൾക്കുള്ള
ത്. അത് മാറ്റാൻ അനുവദിക്കാറില്ല.

പാറ്റൂർ മാർത്തോമ്മാപള്ളി അത്രവ
ലിയ പഴക്കമുള്ള ദേവാലയമല്ല. കേവലം 
70 വർഷം മാത്രം പഴക്കമുള്ള കെട്ടിടമാ
ണിത്. വളരെ മന�ോഹരവും വ്യത്യസ്തവു
മായ ശൈലിയിലുള്ള പള്ളിയാണിത്. 
പള്ളി പ�ൊളിക്കലിനു പിന്നിൽ കരാർ 
മാഫിയയുണ്ടെന്ന് സംശയിക്കേണ്ടി
യിരിക്കുന്നു. ഇവരുടെ താൽപര്യസം
രക്ഷണത്തിനുവേണ്ടിയാണ് പ�ൊളി
ച്ചുപണിയൽ നടത്താന�ൊരുങ്ങുന്നത്. 
ഇവര�ോട�ൊപ്പം ചില പുര�ോഹിതരുടെ 
ഒരു കൂട്ടവുമുണ്ട്. ഈ രണ്ട് കൂട്ടരും ചേർ
ന്നുള്ള ഗൂഢസംഘമാണ് പള്ളിപ�ൊളി
ക്കലിന്റെ പ്രായ�ോജകർ. കുറച്ചുനാൾമുമ്പ് 
ബിഷപ് സ്ഥാനത്തേക്ക് തിരഞ്ഞെടു
ക്കപ്പെടാൻ തയ്യാറായി നിൽക്കുന്ന മാർ
ത്തോമ്മാസഭയിലെ ഒരു വൈദികന്റെ 
ജീവചരിത്രക്കുറിപ്പ് കാണാനിടയായി. 
അദ്ദേഹം സേവനമനുഷ്ഠിച്ച പള്ളികൾ 
പുതുക്കിപ്പണിതതിന്റെ വിവരങ്ങളാണ് 
ബയ�ോഡേറ്റയിലുടനീളമുള്ളത്. എത്ര 
പാപികളെ ക്രിസ്തുവിലേക്ക് പുതുക്കി
പ്പണിഞ്ഞുക�ൊണ്ടുവന്നുവെന്ന വിവരം 
ഇത്തരം വൈദികരുടെ ചരിത്രരേഖക
ളിലുണ്ടാവില്ല. കല്ലും ചാന്തുംക�ൊണ്ട് 
ആത്മാവ് നഷ്ടപ്പെട്ട കെട്ടിടങ്ങൾ പണി
യാനെ ഇത്തരം വൈദികർക്ക് കഴിയുന്നു
ള്ളു. ആത്മാവിനെ നേടുന്ന സുവിശേഷം 
ഇവർക്കന്യമായിക്കഴിഞ്ഞു.

1914 സെപ്തംബർ (1089) കന്നി മാസ
ത്തിൽ അന്നത്തെ മാർത്തോ

മ്മാ മെത്രാപ്പോലീത്താ തിരുമേനിയായി
രുന്ന നി.വ.ദി. ശ്രീ. തിത്തൂസ് രണ്ടാമൻ 
(Titus II) തിരുവനന്തപുരം സന്ദർശിച്ച 
വേളയിൽ, ഉദ്യോഗം, കച്ചവടം, മറ്റു 
ത�ൊഴിലുകൾ, ഇവ സംബന്ധിച്ച്, തിരു
വനന്തപുരത്ത്, ആ കാലത്ത് വന്നു താ
മസിച്ചിരുന്ന മാർത്തോമ്മാക്കാർ, ഒരു 
വീട്ടിൽ ഒരുമിച്ചു കൂടുകയും ആരാധനയ്ക്ക് 
സ്വന്തം ദേവാലയം ഇല്ലാത്തതിനാൽ 
ആയതിലേക്ക് സ്ഥലം വാങ്ങുന്നതിന് 
ഒരു കമ്മറ്റിയെ തിരഞ്ഞെടുക്കുകയും 
ചെയ്തു കമ്മറ്റിയംഗങ്ങൾ:- (1915)

1. കെ.പി.ഐപ്
2. എം.വി. ഇട്ടിച്ചെറിയ
3. ഡാക്ടർ. കെ.സി. കുരിയൻ
4. കെ.എം.കുരുവിള
5. ഐ.സി. ചാക്കോ
6. സി. മത്തായി
അഞ്ച് മാസത്തിനകം പാളയത്ത്, 

ഇപ്പോഴത്തെ പബ്ലിക് ലൈബ്രറിയ്ക്കു പുറ
കിലുള്ള റ�ോഡിന്റെ വശത്ത് 1915 ഫെബ്രു
വരി (1089 കുഭം) മാസത്തിൽ 18 സെന്റ് 
സ്ഥലം 1800 രൂപയ്ക്ക് വാങ്ങി. പക്ഷേ, 
പള്ളിയ്ക്കും ശവക്കോട്ടയ്ക്കും കൂടി ഈ 

സ്ഥലം മതിയാകാത്തതിനാൽ ഇപ്പോ
ഴുള്ള പാറ്റൂർപള്ളി നിൽക്കുന്ന 65 സെന്റ് 
സ്ഥലം 1921 മാർച്ച് മാസത്തിൽ (1096 
മീനം) 5000 രൂപയ്ക്കു വാങ്ങി. അപ്പോൾ 
ആദ്യത്തെ സ്ഥലം (18 സെന്റ്) 3350 രൂ
പയ്ക്ക് 1922-ൽ (1097 മകരം) വിൽക്കുകയും 

ചെയ്തു. 
1921-ൽ ആദ്യത്തെ (മേൽപ്പറഞ്ഞ) 

കമ്മറ്റി വിപുലീകരിച്ചു.
കെ.ജെ. ചെറിയാൻ
ഡാക്ടർ. സി.റ്റി. കുരുവിള
പി.കെ. മാത്തൻ
എ.ചെറിയാൻ
ഐപ് മത്തായി
കെ.എം.മാണി
പി.ഇ.മാത്യു (സെക്രട്ടറി)
പുതുതായി വാങ്ങിയസ്ഥലത്ത്, 

ഇപ്പോഴത്തെ പള്ളിയുടെ കിഴക്കുവശത്തു
ണ്ടായിരുന്ന കുന്നിൻ മുകളിൽ, ചെറിയ 
ഒരു പള്ളി 1922 മാർച്ച് (1097 കുംഭം) 
മാസത്തിൽ പണിയുകയും മെത്രാപ്പോ
ലീത്താ തിരുമേനി പ്രതിഷ്ഠ നടത്തുക
യും ചെയ്തു. അന്നുതന്നെ സ്ഥിരമായ, 
ഒരു വലിയ പുതിയ പള്ളിയ്ക്ക് അദ്ദേഹം 
കല്ലിടുകയും ചെയ്തു.

ഇങ്ങനെ മാർത്തോമ്മാക്കാർക്ക് സ്വ
ന്തമായി, ഒരു ആരാധനാലയം ഉണ്ടാകു
ന്നതിനുമുമ്പ്, 1859-ൽ സ്ഥാപിതമായ 
'ക്രൈസ്റ്റ് ചർച്ച്' പള്ളിയിലും, 1900-ൽ 
സ്ഥാപിതമായ 'സെന്റ് ജ�ോർജ്' ഓർ
ത്തഡ�ോക്‌സ് പള്ളിയിലും, നമ്മുടെ 
ആളുകൾ പ�ോയി സംബന്ധിക്കുമായിരു

റവ: എ.നൈനാൻ ഉമ്മൻ

സത്യവും അന്വേഷണവും  / കവര്‍ സ്റ്റോറി

ഇന്നു കാണുന്ന ദേവാ
ലയത്തിന്റെ പണി 1942 

ഡിസംബർ (1118 ധനു-22) 
മാസത്തിൽ, ആരംഭിച്ച്, 

1945 ജനുവരി  (1120 ധനു 30) 
മാസത്തിൽ, (കാലം ചെയ്ത) 

നി.വ.ദി. ശ്രീ. എബ്രഹാം 
മാർത്തോമ്മാ മെത്രാപ്പോ
ലീത്ത തിരുമേനി കൂദാശ 
നിർവ്വഹിച്ചു. ഏകദേശം 

20000 രൂപ ചെലവാക്കി ഈ 
പള്ളി പണിത കാലത്ത് 

175 കുടുംബഗങ്ങൾ മാത്രമേ 
ഇടവകയിൽ അംഗങ്ങളായി 

ഉണ്ടായിരുന്നുള്ളൂ.

ന്നു എന്നു മാത്രമല്ല, 1919-ൽ തന്നെ മാർ
ത്തോമ്മാ വിശ്വാസികൾക്കുവേണ്ടി, വീ
ടുകളിൽവച്ച് വിശുദ്ധകുർബ്ബാന ശുശ്രൂഷ 
നടത്തിയിരുന്നതായും, എന്റെ അപ്പച്ചൻ 
പറഞ്ഞിട്ടുള്ളതും ഓർക്കുന്നു. കൂടാതെ, 
അക്കാലത്ത് ഇവിടെ ഉണ്ടായിരുന്ന എ.
ചെറിയാൻ (പുത്തൻകാവ്) ഐപ് മത്താ
യി (മുളക്കുഴ) എന്നിവർ ഈ കാര്യങ്ങൾ 
സ്ഥിരീകരിച്ചിട്ടുള്ളതുമാകുന്നു.

ആദ്യത്തെ വികാരിയായി നിയമി
തനായ കുന്നംകുളം പനയ്ക്കൽ ദിവ്യശ്രീ 
പി.വി. ജ�ോസഫ് ചുമതലയേൽക്കുംവ
രെ ആദ്യത്തെ മൂന്നുമാസങ്ങളിൽ, ഓര�ോ 
അച്ചന്മാർ വന്ന് ശുശ്രൂഷ നടത്തിയിരു
ന്നവരിൽ, 'കുണ്ടറ വടക്കനഴികത്ത് ദി
വ്യശ്രീ, വി.ഐ. ഫിലിപ്പോസ് അച്ചനെ 
ഞാൻ പ്രത്യേകം ഓർക്കുന്നുണ്ട്. ദീർഘ
കായനും, സുസ്‌മേരവദനുമായ അച്ചൻ 
പലപ്പോഴും വന്നിട്ടുമുണ്ട്. 

എന്റെ കശ്ശീശ്ശാപട്ടം 1958 സെപ്തം
ബർ 20-ാം തീയതി, സെന്റ് ത�ോമസ് 
പള്ളിയിൽവച്ച്, നി.വ.ദി. ശ്രീ ഡാക്ടർ. 
യൂഹാന�ോൻ മാർത്തോമ്മാ മെത്രാപ്പോ
ലീത്തായുടെ മുഖ്യ കാർമ്മികത്വത്തിൽ, 
നി.വ.ദി. ശ്രീ. ത�ോമസ് മാർ അഥനേഷ്യ
സ് തിരുമേനിയുടെ  സഹകാർമ്മികത്വ
ത്തിൽ, നടന്നപ്പോഴും  വടക്കനഴികത്ത് 
അച്ചനും മറ്റു പല അച്ചന്മാരും സന്നിഹി
തരായിരുന്നു.

എന്റെ ജനനം 1929 ജൂലൈ 4-നു 
ആയിരുന്നു. * തിരുവനന്തപുരം ഇടവക
യിൽ മാമ�ോദിസ,  ഏറ്റ ഒരു ഇടവകാംഗം 
എന്ന  നിലയിൽ, ആദ്യത്തെ പട്ടക്കാര
നായി, സഭാശുശ്രൂഷയിലേയ്ക്ക് പ്രവേശി
ക്കുന്ന അവസരത്തിൽ ഇടവ വികാരി
യായിരുന്നത് ദിവ്യശ്രീ വി.എം.മാത്തൻ 
അച്ചൻ ആയിരുന്നു. പഴയ പാഴ്‌സനേ
ജിന്റെ മുറ്റത്ത് പന്തലിട്ട് ശുശ്രൂഷയിൽ 
പങ്കെടുത്ത  എല്ലാവർക്കും അപ്പച്ചൻ ഉച്ച
ഭക്ഷണം ക്രമീകരിച്ചപ്പോൾ, കണ്ണമ്മൂല              
വൈദികസെമിനാരിയിൽനിന്നും വന്ന 
അദ്ധ്യാപകരിൽ, വിദേശികളായ ചിലരു
മുണ്ടായിരുന്നു. അവർക്ക് ഈ പരിപാടി 
ഒരു പുതിയ അനുഭവമായിരുന്നു എന്ന് 
പിന്നീട് പറയുകയുണ്ടായി.

കൈതക്കുഴിയിൽ, നെടുഞ്ചിറ, ദിവ്യ
ശ്രീ ജ�ോർജ് ജ�ോൺ അച്ചനായിരുന്നു 
പാറ്റൂർ പള്ളിയിലെ രണ്ടാമത്തെ വി
കാരിയെങ്കിലും, അച്ചനുമായി പരിചയ
പ്പെടാൻ അവസരം ലഭിച്ചില്ല. അൻപതു 
വയസ്സ് പ്രായമായപ്പോഴേക്കും ശുശ്രൂഷ 
പൂർത്തിയാക്കി. പ്രിയം വച്ച കർത്താവി
ന്റെ സന്നിധിയിലേക്ക് അദ്ദേഹം വിളിയ്ക്ക
പ്പെട്ടു. കൈതക്കുഴി ഇടവകയിൽ ഞാൻ 
വികാരിയായിരുന്നപ്പോൾ, അച്ചന്റെ, കു

ടുംബാംഗങ്ങളെ നേരിട്ട് 
പരിചയപ്പെടാൻ സാ
ധിച്ചത് ഒരു ഭാഗ്യമായി 
ഞാൻ കരുതുന്നു.

തലവടി, കരുവേ
ലിൽ ദിവ്യശ്രീ കെ.എ. 
വറുഗീസ് അച്ചനുമായു
ള്ള സ്‌നേഹബന്ധം 
ഓർത്ത്  എപ്പോഴും 
ദൈവത്തെ മഹത്വപ്പെ
ടുത്തുന്നു. വളരെ അടു
ത്തു ത ാ മ സ ി ച് ചി രു ന്നു 
എന്ന് മാത്രമല്ല എന്റെ 
മാമ�ോദിസ നടത്തിയ
തും അച്ചനായിരുന്നു. 
കൂടാതെ അമ്മച്ചിയുടേ
യും സഹ�ോദരന്റെയും വേർപാടിന്റെ 
അവസരങ്ങളിൽ അച്ചനും ക�ൊച്ചമ്മയും 
ഞങ്ങൾക്ക് താങ്ങും തണലുമായിരുന്നു. 
അച്ചന്റെ മക്കളും, ഞങ്ങളും കമ്പനാട്ട് ചെ
മ്പകശ്ശേരിയിൽ  സി.എം. ഈശ�ോയും കു
ടുംബവും, ക�ോട്ടയം തടത്തിൽ  കെ.എം.
മാണിയും കുടുംബവും, നന്തൻക�ോട് അടു
ത്തടുത്ത് താമസക്കാരായിരുന്നു  സണ്ടേ
സ്‌കൂളിൽ ഒരുമിച്ച് പഠിച്ചിരുന്നവരുമാ
ണ്. മുളമൂട്ടിൽ  സി.ഐ. എബ്രഹാമിന്റെ 
മക്കളും, ഞങ്ങളുടെ കൂടെ, സീയ�ോൻ 
ഹാളിൽത്തന്നെയാണ് സണ്ടേസ്‌കൂൾ 
പഠിച്ചിരുന്നത്.

ഇന്നു കാണുന്ന ദേവാലയത്തിന്റെ 
പണി 1942 ഡിസംബർ (1118 ധനു-22) 
മാസത്തിൽ, ആരംഭിച്ച്, 1945 ജനുവരി  
(1120 ധനു 30) മാസത്തിൽ, (കാലം 
ചെയ്ത) നി.വ.ദി. ശ്രീ. എബ്രഹാം മാർ
ത്തോമ്മാ മെത്രാപ്പോലീത്ത തിരുമേനി 
കൂദാശ നിർവ്വഹിച്ചു. ഏകദേശം 20000 

രൂപ ചെലവാക്കി ഈ 
പള്ളി പണിത കാലത്ത് 
175 കുടുംബാംഗങ്ങൾ 
മാത്രമേ ഇടവകയിൽ 
അംഗങ്ങളായി ഉണ്ടാ
യിരുന്നുള്ളൂ.

ഇടവകയുടെ രജത
ജൂബിലി ആഘ�ോഷം 
സംബന്ധിച്ച പ�ൊതു
യ�ോഗം, 1947 നവംബർ 
മാസം 28-ാം തീയതി, 
പാളയത്ത് വി.ജെ.റ്റി. 
ഹാളിൽ, നി.വ.ദി. ശ്രീ. 
യൂഹന�ോൻ മാർത്തോ
മ്മാ മെത്രാപ്പോലീത്താ 
തിരുമേനിയുടെ അദ്ധ്യ

ക്ഷതയിൽ നടത്തപ്പെട്ടു.
ഇപ്പോഴത്തെ പള്ളിപ്പുരയിടത്തിന്റെ 

കിഴക്കേ അതിരിൽ കാണുന്ന പ�ൊക്കം 
തുടങ്ങി, പടിഞ്ഞാറ�ോട്ടു മലഞ്ചരിവായി
കിടന്ന സ്ഥലത്ത് തയ്യാറാക്കിയ പ്ലാൻ 
അനുസരിച്ച് ഹൈക്കല 60'ഃ30' , മദ്ബഹ 
16'ഃ15' പള്ളിമുറി 20'ഃ15' , ആയതിലേക്ക് 
ആവശ്യത്തിനുള്ള വിസ്തീർണ്ണം വസ്തുവി
ന് കുറവായതുക�ൊണ്ട്, തെക്കുവശത്ത് 
6 സെന്റ് സ്ഥലംകൂടി പള്ളിയ്ക്കുവേണ്ടി 
വാങ്ങി. പള്ളിപ്പണി ഏതെങ്കിലും 
ക�ോൺട്രാക്ടർമാരെ ചുമതലപ്പെടുത്താ
മെന്ന് ചിന്തിച്ചെങ്കിലും ആരും തന്നെ മു
ന്നോട്ടു വന്നില്ല. പിന്നെ ആര് ഈ ചുമത
ലയേൽക്കുമെന്നുള്ള വിഷമം ഇടവകയെ 
ഭാരപ്പെടുത്തിയ സന്ദർഭത്തിൽ, ആ ചുമ
തല തന്നാൽ ആവുന്നതുപ�ോലെ ഞാൻത
ന്നെ നിർവ്വഹിച്ചുക�ൊള്ളാമെന്ന് ഇടവക 

ഏബ്രഹാം മാര്‍ത്തോമ

പാറ്റൂര്‍ സെന്റ് ത�ോമസ് മാർത്തോ
മാ ചർച്ച് തിരുവനന്തപുരം

വികാരി സദയം സമ്മതിച്ചു. പണിയുടെ 
സാങ്കേതികവും, പ്രായ�ോഗികവുമായ, 
ചെറുതും, വലുതുമായ കാര്യങ്ങൾക്ക് 
ആവശ്യമായ നിർദ്ദേശങ്ങളും സഹാ
യങ്ങളും ചെയ്തുക�ൊടുക്കാമെന്ന്, അന്ന് 
തിരുവിതാംകൂർ ചീഫ് എൻജിനീയറാ
യിരുന്ന, ഈ ഇടവകാംഗമായിരുന്ന, 
ഇല്ലംപള്ളിൽ ശ്രീ.ഐ.സി. ചാക്കോ 
ഏറ്റതും ഈ ഇടവകയുടെ ഭാഗ്യമായി 
സ്മരിക്കപ്പെടേണ്ടതാണ്. സമർത്ഥനും, 
ദേവാലയ ശിൽപ്പകലയിൽ വിദഗ്ദ്ധനുമാ
യിരുന്ന മി.റ�ോബർട്ട്‌സിന�ോടാണ് ഈ 
പള്ളിയുടെ വാസ്തുശിൽപ്പ കലാഭംഗിയ്ക്കു 
നാം കടപ്പെട്ടിരിക്കുന്നത്.

പണി ആരംഭിക്കുന്നതിന് പറയ
ത്തക്ക മൂലധനം ഉണ്ടായിരുന്നില്ല എന്ന 
വസ്തുത മാർത്തോമ്മാ സഭയുടെ മറ്റു സ്ഥാ
പനങ്ങളുടെ കാര്യത്തിലെന്നപ�ോലെ, 
ഇവിടെയും പ്രസക്തമായ ഒരു പ്രശ്‌നമാ
യിരുന്നു. ജ�ോലിക്കാരെ നിർത്തിയിട്ട് 
ഇടവകവികാരി ദിവ്യശ്രീ കെ.എ. വറു
ഗീസ് അച്ചൻ ദിവസം പല വ്യക്തികളേ
യും സമീപിച്ച്, വൈകാറാകുമ്പോഴേയ്ക്കും 
ആവശ്യത്തിനുള്ള പണവുമായി വന്നു
ചേരുമായിരുന്നു എന്നു പറഞ്ഞുകേട്ടിട്ടു
ള്ളതാകുന്നു. അച്ചന്റെ ആത്മാർത്ഥമായ 
പ്രാർത്ഥനയും, പ്രവർത്തനവും, സേവന
വും, വളരെയേറെ പ്രകീർത്തിക്കപ്പെടേ
ണ്ടതാണ്. അച്ചന്റെ ഉന്മേഷവും അശ്രാ
ന്തപരിശ്രമവും, കാര്യനിർവ്വഹണപ്രാ
പ്തിയും, മടുത്തുപ�ോകാത്ത ധൈര്യവും 
ഓർത്ത് ദൈവത്തെ സ്തുതിക്കുന്നു.

ഉറച്ചവിശ്വാസവും, ദൈവാശ്രയവും 
മടുത്തുപ�ോകാത്ത പ്രാർത്ഥനയും, ഇടവ
കശുശ്രൂഷ ചെയ്യുന്ന ഓര�ോ പട്ടക്കാരനെ
യും അത്ഭുതകരമായ വിധത്തിൽ ദൈവം 
നടത്തുമെന്നുള്ളതിന് യാത�ൊരു സംശയ
വും വേണ്ടാ.

പള്ളിയുടെ പണിക്ക് ഉപയ�ോഗിച്ചി
രുന്ന ഒരു കിണർ പടിഞ്ഞാറുവശത്തു
ണ്ടായിരുന്നതിൽ ഒരു കുട്ടി (കിണറ്റിൽ) 
1928-ൽ വീണതിനാൽ അതിനു ചുറ്റും 
കല്ല് കെട്ടി പ�ൊക്കിയിരുന്നുവെങ്കിലും 
പ�ോർച്ചിന്റെയും കുടുംബകല്ലറകളുടേയും 
പണി നടന്ന സന്ദർഭത്തിൽ അത് നി
കത്തി ഇപ്പോൾ പടിഞ്ഞാറ് വശത്തെ 
മുറ്റമായി കാണപ്പെടുന്നു. 1931-ൽ ഇടവ
കയുടെ പണം ആദ്യമായി നിക്ഷേപി
ച്ചിരുന്നത് കേരളവിലാസം ബാങ്കിൽ 
ആയിരുന്നു.

യുവജനങ്ങളുടെ ഇടയിൽ, പ്രത്യേ
കിച്ച്, പല ആത്മീയ കൂട്ടായ്മകളും, സുവി
ശേഷപ്രവർത്തനസഖ്യങ്ങളും ഉളവായി 
വന്നു. ഈ കൂട്ടായ്മകളുടെ പ്രാർത്ഥനയും, 
വ്യക്തിപരമായും, സംയുക്തമായുമുള്ള 

സന്നദ്ധസുവിശേഷ പ്രവർത്തനങ്ങളു
ടെ ഫലമായി ആനയറയിലുള്ള കുറെ 
അധഃകൃതർ സ്‌നാനം ഏറ്റ് സഭയിൽ 
ചേരുകയുണ്ടായി. ഈ വിധമുള്ള പ്ര
ച�ോദനങ്ങളും പ്രവർത്തനങ്ങളും അഭിവൃ
ദ്ധിപ്പെട്ട് ഇടവകസംഘത്തിന്റെ ശ്രദ്ധ 
ആകർഷിച്ചപ്പോൾ, യുവജനങ്ങളുടെ 
ഒരു സംഘടന ആവശ്യമാണെന്ന് ത�ോ
ന്നുകയും അങ്ങനെ തിരുവനന്തപുരം 
മാർത്തോമ്മാ യൂത്ത്‌സ് യൂണിയൻ 1929 
(1105) ൽ ഔപചാരികമായി ഉദ്ഘാടനം 
ചെയ്യപ്പെടുകയുമുണ്ടായി.

യുവജനങ്ങളുടെ മാത്രം പ്രയത്‌നം
ക�ൊണ്ട്, ഇടവകയുടെ സുവിശേഷ 
ഘ�ോഷണച്ചുമതല നിർവ്വഹിക്കപ്പെടാൻ 
പ്രയാസമാണെന്ന് ബ�ോദ്ധ്യപ്പെട്ടതിന്റെ 
ഫലമായി, തെക്കൻ തിരുവിതാംകൂറിൽ, 
ചുരുക്കം ചില സ്ഥലങ്ങളിൽ കുറഞ്ഞ
ത�ോതിൽ, ഇടവകയുടെ ചുമതലയിൽ 
സുവിശേഷപ്രയത്‌നങ്ങൾ ആരംഭിച്ചു. 
1933-ൽ ഇടവകയിൽ ഒരു സുവിശേഷ 
കമ്മറ്റിയെ തെരഞ്ഞെടുത്തു.

അംഗങ്ങൾ താഴെപ്പറയുന്നവരായി
രുന്നു.

1. ഡാക്ടർ. കെ.റ്റി. മാത്യു
2. ശ്രീ.പി.ഒ.സാമുവൽ
3. ഡാക്ടർ. ക�ോശി പാലക്കുന്നത്ത്
4. ശ്രീ.കെ.സി.ചാക്കോ
5. ശ്രീ.എം.എം.ത�ോമസ്
6. ശ്രീ.കെ.വി.എബ്രഹാം (കൺവീ

നർ)
1934-ൽ ആനയറിൽ, ഇടവകയുടെ 

പേരിൽ, 400 രൂപ വിലയ്ക്ക് സ്ഥലം വാ
ങ്ങുന്നതിന്, സേവികാ സംഘത്തിന് 
250 രൂപ അഡ്വാൻസ് ആയിക്കൊടുത്തു. 
ബാക്കിവേണ്ടിവന്ന പണം അവർതന്നെ 
സമാഹരിച്ചു. വാങ്ങിയ സ്ഥലത്ത് പള്ളി
പ്പറമ്പിലെ വൃക്ഷങ്ങളുടെ ക�ൊമ്പുകൾ

ക�ൊണ്ട് തൂണുകൾ നിർത്തി. 1953-ൽ ഒരു 
ഷെഡ് നിർമ്മിക്കുകയും ചെയ്തു.

1926-ൽ ഇടവകയിൽ ആരംഭിച്ച സ്ത്രീ
ജനസുവിശേഷ സേവികാസംഘത്തിന്  
നേതൃത്വം നൽകിയിരുന്നതു കറ്റാനം കല്ലു
പടിപ്പുരയിൽ മറിയം ജ�ോർജ് ആയിരു
ന്നു. സ്‌കൂൾ ഇൻസ്‌പെക്ട്രസ് ആയിരു
ന്ന കാലഘട്ടത്തിൽ അവർ സുവിശേഷ 
വേലയിൽ അതീവ തൽപ്പരയായിരുന്നു 
എന്നു മാത്രമല്ല അനേകം സ്ത്രീകൾക്ക് 
ആത്മീയ ജീവിതത്തിൽ ഉന്മേഷം 
പകർന്നുക�ൊടുക്കുകയും ചെയ്തിരുന്നു. 
1948 മുതൽ കൈസ്ഥാനസമിതിയിൽ 
സ്ത്രീകളുടെ (ആദ്യത്തെ) പ്രതിനിധിയു
മായിരുന്നു അവർ. തെക്കൻ തിരുവിതാ
കൂറിലെ സുവിശേഷവേലസ്ഥലങ്ങൾ 
സന്ദർശിക്കുന്നതിലും, വിശ്വാസികളെ 
സ്ഥിരീകരിക്കുന്നതിലും, സേവികാസം
ഘാംഗങ്ങൾ പ്രകടിപ്പിച്ച ഉത്സാഹം സ്തു
ത്യാർഹമാണ്.

ദിവ്യശ്രീ. ഫിലിപ്പോസ് അച്ചന്റെ 
(തിരുവല്ല, അത്യാൽ) സഹ�ോദരി 
ഏലിയാമ്മ സന്യാസിനി, ജാതികളുടെ 
ഇടയിൽ സുവിശേഷവേലയിൽ തത്പര
യായി, കഴക്കൂട്ടത്ത് വന്ന് അവിടെ പ�ോ
സ്റ്റ് ഓഫീസിൽ ജ�ോലിയായിരുന്ന അടൂർ 
സ്വദേശിയായിരുന്ന ഒരു സ്ത്രീയുടെ കൂടെ 
താമസിച്ച്, സുവിശേഷവേല ആരംഭിച്ചു.

വളരെ അധികം ത്യാഗങ്ങൾ സഹി
ച്ച്, അവർ ചെയ്തിരുന്ന പരിപാടികളിൽ 
മഞ്ചാടിവിളയിൽ  മറിയാമ്മ ചാണ്ടിയു
ടെ ഭവനത്തിൽ,   മറിയം ജ�ോർജ്ജിന്റെ 
ചുമതലയിൽ നടന്നുവന്നിരുന്ന പ്രാർത്ഥ
നാക്കൂട്ടായ്മയുടെ പ്രാർത്ഥനയും, സഹക
രണവും, ശ്രദ്ധയും ഉണ്ടായിരുന്നതിന്റെ 
ഫലമായി, കഴക്കൂട്ടം റെയിൽവേസ്റ്റേഷ
നു സമീപമായി 341/2 സെന്റ് സ്ഥലം ഏക
ദേശം 3000 രൂ. വിലയ്ക്ക് 1964 ജൂലൈ 
മാസം എഴുതി വാങ്ങിക്കുകയും ചെയ്തു.

ചാപ്പലിന്റെ വടക്കുവശത്ത് ഉണ്ടാ
ക്കിയ മുറിയിൽ, താമസിച്ചുക�ൊണ്ട് കഴ
ക്കൂട്ടം, കടയ്ക്കാവൂർ മുതലായ സ്ഥലങ്ങളിൽ 
സുവിശേഷവേല സേവികാസംഘത്തി
ന്റെ സഹകരണത്തോടെ ചെയ്തിരുന്നു.

ആരംഭകാലത്ത്, സേവികാസംഘ
ങ്ങൾക്കായി ആണ്ടിൽ രണ്ടു പ്രാവശ്യ
മെങ്കിലും ശനിയാഴ്ച, പാറ്റൂർ പള്ളിയിൽ 
വിശുദ്ധ കുർബ്ബാന ശുശ്രൂഷ നടത്തിയിരു
ന്നു എന്നതും പ്രത്യേകം പ്രസ്താവ്യമത്രേ.

1936-ൽ, സുവിശേഷക്കമ്മറ്റിയുടെ, 
തെക്കൻ തിരുവിതാംകൂറിലെ വേലസ്ഥ
ലമായ, കരമനയിലെ സുവിശേഷവേല 
ഇടവക ഏറ്റെടുത്തതാണ്, ഇന്ന് ''പ�ൊ
ന്നുമംഗലം'' ഇടവകയായി രൂപാന്തര
പ്പെട്ടത്.

തിരുവനന്തപുരം ഇടവക
യിൽനിന്നും  സഭയുടെ ഒരു 

വലിയ  ചടങ്ങിൽ ഞാൻ 
ആദ്യമായി പങ്കെടുത്തത്, 

1953 മെയ് 20-ാം തീയതി 
ഇപ്പോഴത്തെ വലിയ 

മെത്രാപ്പോലീത്ത തിരുമേ
നിയ�ോട�ൊപ്പം മറ്റു രണ്ടു 

തിരുമേനിമാർക്കും, ക�ൊല്ലം 
തേവള്ളി മാർത്തോ പള്ളി

യിൽവച്ച് 'റമ്പാൻ' പട്ടം 
നൽകിയപ്പോഴാണ്.

അതുപ�ോലെതന്നെ, എരുത്താവൂർ, 
നേമം തുടങ്ങിയ സ്ഥലങ്ങളിലെ, സു
വിശേഷവേലയ്ക്ക്, ഇടവകയിൽനിന്നും 
ക�ൊടുത്തിരുന്ന ധനസഹായമായ 60 
രൂപയ്ക്ക് പുറമേ, ആവശ്യമുള്ള പണം  പി
രിച്ചെടുത്ത് ചെലവഴിക്കുന്നതിനും, സു
വിശേഷകമ്മറ്റിയ്ക്ക് ഇടവക അധികാരം 
ക�ൊടുത്തിരുന്നു. വർഷാവസാനം, കണ
ക്കുകൾ ഇടവകയെ ഏൽപ്പിക്കണമെന്നാ
യിരുന്നു നിബന്ധന. ഇടവകവികാരി, 
മാസത്തിൽ ഒരു ഞായറാഴ്ച തെക്കൻ 
തിരുവിതാംകൂറിലെ വേലസ്ഥലങ്ങൾ 
സന്ദർശിച്ച്, ശുശ്രൂഷകൾ നടത്തുന്നതി
നും ഇടവക അനുവദിച്ചിരുന്നു. മാത്രമല്ല, 
1941-മുതൽ സെൻട്രൽ ജയിൽ സന്ദർശി
ച്ച് അവിടെയുള്ള തടവുകാര�ോട്, ''ജീവ
ന്റെ വചനം'' പ്രഘ�ോഷിക്കുന്നതിനുള്ള 
സമയവും വികാരി അച്ചൻ കണ്ടെത്തിയി
രുന്നു. കുഴിത്തുറ, അരുമന, കുലശേഖരം 
എന്നീ സ്ഥലങ്ങളിൽ വന്ന് താമസിച്ച്, 
കൃഷിയിലും മറ്റും ഏർപ്പെട്ടിരുന്ന, മാർ
ത്തോമ്മാക്കാർക്ക് ആവശ്യമായ ശുശ്രൂ
ഷകൾ നടത്തുന്നതിനും, 1929 മുതൽ, 
ഇടവകവികാരിയെ അനുവദിച്ചിരുന്നു.

നമ്മുടെ തിരുമേനിമാർ, തിരുവനന്ത
പുരത്ത് വരുമ്പോൾ ക�ൊട്ടാരത്തിൽച്ചെ
ന്ന്, മഹാരാജാവിനെ മുഖം കാണിക്കുന്ന 
പതിവുണ്ടായിരുന്നു. മഹാരാജാവിന്റെ 
കിരീടധാരണദിവസം വെള്ളിയാഴ്ച 
രാവിലെ 7.30-ന് ആശംസകൾ നേരുന്ന
തിനും, 1931 (1107) തുലാം 20-ാം തീയതി 
മെത്രാപ്പോലീത്ത തിരുമേനിയുടെ അധ്യ

ക്ഷതയിൽ പള്ളിയിൽ യ�ോഗം ചേർന്ന
തായി രേഖകളുണ്ട്.

ഇടവകയുടെ വക ആദ്യത്തേ 
സ്ഥാപനമായിരുന്നു. നന്തൻക�ോട് കി
ന്റർഗാർട്ടൻ ആൻഡ് നഴ്‌സറിസ്‌കൂൾ 
1946-ൽ ഗവ.പ്രസ്സ് മാനേജരായിരുന്ന 

ടി.വി.ഫിലിപ്പിന്റെ നിർദ്ദേശം ഇടവക 
സമിതി അംഗീകരിക്കുകയും സ്‌കൂൾ 
ആരംഭിക്കുന്നതിന് നൂറുരൂപ (100) അനു
വദിക്കുകയും കാര്യനിർവ്വഹണത്തിന് 
ഇടവകവികാരി, റവ. കെ.ജെ. ഫിലിപ്പ് 
അച്ചനെ ചുമതലപ്പെടുത്തുകയും ചെയ്തു.

1938 മെയ് മാസം 14-ാം തീയതി, 
ക�ോട്ടയം, ക�ൊല്ലൻ പറമ്പിൽ ഡാക്ടർ 
കുര്യൻ ഈപ്പൻ എഴുതിയ 37-ാം നമ്പർ 
വിൽപ്പത്രമനുസരിച്ച്, 1948-ൽ ഡാക്ടർ 
കുര്യൻ ഈപ്പന്റെ ഭാര്യ ശ്രീമതി. ഏലി 
ഈപ്പനും (75), 46 വയസ്സുള്ള മേരി എലി
സബേത്ത് ത�ോമസ്സും, 21 വയസ്സുള്ള 
ഉമ്മൻ ത�ോമസ്സുംകൂടി ഇടവകവികാരി 
(റവ. പി.സി. സഖറിയ)യുടെ പേർക്ക് 
ആണ്ടിൽ ആറു രൂപ പാട്ടത്തിന്, വർ
ഷത്തേക്ക് പാട്ടക്കാരൻ എഴുതിക്കൊ
ടുത്തതാണ് ഇപ്പോഴത്തെ സ്ഥലം. 
അദ്ദേഹത്തിന്റെ ഹൃദയവിശാലതയുടെ 
മറ്റൊരു തെളിവാണ്. 'സീയ�ോൻ ഹാൾ' 
സകല മനുഷ്യരുടേയും ആത്മീയവളർച്ച 
ലാക്കാക്കി ഒരു വിൽപ്പത്രം അനുസരി
ച്ച് ഡാക്ടർ എബ്രഹാം മാർത്തോമ്മാ 
മെത്രാപ്പോലീത്തയുടെ പേർക്ക് എഴു
തിക്കൊടുത്തതിനാൽ  മുതൽ ഹാളിന്റെ 
അറ്റകുറ്റപ്പണികൾ ചെയ്ത്, സൂക്ഷിക്കുന്ന 
ചുമതലയും ഇടവക ഏറ്റെടുത്തു.

ആദ്യത്തെ സ്‌കൂൾ കമ്മറ്റി അംഗങ്ങ
ളായി പ്രവർത്തിച്ചിരുന്നവർ

1. റവ. പി.സി. സഖറിയ
2. മിസ്സ്. മറിയം ജ�ോർജ്ജ്
3. ശ്രീ. കെ.എസ്. ജ�ോസഫ്

1938 മെയ് മാസം 14-ാം 
തീയതി, ക�ോട്ടയം, ക�ൊല്ലൻ 

പറമ്പിൽ ഡാക്ടർ കുര്യൻ 
ഈപ്പൻ എഴുതിയ 37-ാം 

നമ്പർ വിൽപ്പത്രമനുസരിച്ച്, 
1948-ൽ ഡാക്ടർ കുര്യൻ 
ഈപ്പന്റെ ഭാര്യ ശ്രീമതി. 

ഏലി ഈപ്പനും (75), 46 വയ
സ്സുള്ള മേരി എലിസബേത്ത് 

ത�ോമസ്സും, 21 വയസ്സുള്ള 
ഉമ്മൻ ത�ോമസ്സുംകൂടി 

ഇടവകവികാരി (റവ. പി.സി. 
സഖറിയ)യുടെ പേർക്ക് 

ആണ്ടിൽ ആറു രൂപ 
പാട്ടത്തിന്, വർഷത്തേക്ക് 
പാട്ടക്കാരൻ എഴുതിക്കൊ
ടുത്തതാണ് ഇപ്പോഴത്തെ 
സ്ഥലം. അദ്ദേഹത്തിന്റെ 

ഹൃദയവിശാലതയുടെ 
മറ്റൊരു തെളിവാണ്.

4. ശ്രീ. ടി.വി. ഫിലിപ്പ്
5. ശ്രീ. പി.എസ്. എബ്രഹാം
6. ശ്രീ. കെ.വി. എബ്രഹാം
7. ശ്രീ. കെ.ജെ. ജ�ോൺ (കൺവീനർ)
8. പി.എം.ത�ോമസ് (ഖജാൻജി)
1925 മുതൽ സി.എം.എസ്സുകാരു

ടെ കൂടെ ആരംഭിച്ച ആംഗ്ലിക്കൻ മാർ
ത്തോമ്മാ യുണൈറ്റഡ് സണ്ടേസ്‌കൂൾ, 
പട്ടണത്തിന്റെ വിവിധ ഭാഗങ്ങളിൽ 
കുഞ്ഞുങ്ങളെ ദൈവവചനം പഠിപ്പിക്കു
ന്നതിന് വളരെ പ്രയ�ോജനമായി പ്ര
വർത്തിച്ചിരുന്നു. ഇപ്പോൾ പാളയത്ത് 
യൂണിവേഴ്‌സിറ്റി ക�ോ -ഓപ്പറേറ്റീവ് 
സ�ൊസൈറ്റിയുടെ  താഴെയുള്ള ഗവൺ
മെന്റുവക കെട്ടിടത്തിലും (പഴയ ഗേൾസ് 
ഹൈസ്‌കൂൾ), നന്തൻക�ോട് സിയ�ോൻ 
ഹാളിലും, വഴുതക്കാട് സെനാനാ മിഷൻ 
ഹ�ോസ്റ്റൽ ചാപ്പലിലും, കുന്നുകുഴിയിൽ 
ഒലിവെറ്റ് ഹാൾ കെട്ടിടത്തിലും, കുമാ
രപുരത്ത്, കെ.സി. വർഗ്ഗീസ് ഉപദേശി
യുടെ ഭവനത്തിലും പേരൂർക്കട പ�ോൾ 
ക�ോൺട്രാക്ടറുടെ കെട്ടിടത്തിലും വച്ച് 
യൂണിയൻ സണ്ടേസ്‌കൂളിന്റെ ശാഖകൾ 
പ്രവർത്തിച്ചിരുന്നു.

1927-ൽ, തിരുവനന്തപുരത്ത്  വന്നു 
താമസിച്ചുപഠിക്കുന്ന മാർത്തോമ്മാ 
വിദ്യാർത്ഥികളെ ഉദ്ദേശിച്ച്  ഇ.ജെ.
ജ�ോൺ ഇലഞ്ഞിക്കലിന്റെ കെട്ടിടം 
വാടകയ്‌ക്കെടുത്ത്, മാർത്തോമ്മാ സ്റ്റു
ഡന്റ്‌സ് ഹ�ോം നടത്തുകയുണ്ടായി. 
കാലക്രമേണ, വൈ.എം.സി.എ. കെ
ട്ടിടം പണിത് തീർന്നപ്പോൾ, അത് 
അന്നത്തെ പ്രശ്‌നത്തിന് മതിയായ 
ഒരു പരിഹാരമായിക്കണ്ടു. രണ്ടുവർഷം 
മാത്രം പ്രവർത്തിച്ചിരുന്ന 'മാർത്തോ
മ്മാ സ്റ്റുഡന്റ്‌സ് ഹ�ോം' പ്രവർത്തനം 
നിർത്തിവെച്ചു. പക്ഷേ, ഇന്ന്, തിരുവന
ന്തപുരത്ത്, 'മാർത്തോമ്മാ സ്റ്റുഡന്റ്‌ സ്'  
ഹ�ോം' ഒരു വലിയ ആവശ്യമായിത്തീർ
ന്നിരിക്കുന്നു.

1931-ൽ, റവ.കെ.എ. വർഗ്ഗീസ് അച്ച
ന്റെ കാലഘട്ടത്തിൽ കുട്ടികൾക്കായി ഒരു 
ആരാധനക്രമം എഴുതി ഉണ്ടാക്കുകയും, 
നന്തൻക�ോട് സീയ�ോൻ ഹാളിൽവച്ച്, 
കുട്ടികൾക്കായുള്ള പ്രത്യേക ആരാധന 
ബഹു. അച്ചന്റെ നേതൃത്വത്തിൽ, ആരംഭി
ക്കുകയും ചെയ്തു. പ്രസ്തുത ആരാധനകളിൽ 
സംബന്ധിച്ചതും ഞാൻ ഓർക്കുന്നു. ആ 
നല്ല അവസരങ്ങളെ ഓർത്ത് ദൈവത്തെ 
സ്തുതിക്കുന്നു.

ആരാധനയിൽ പാഠം വായിക്കു
ന്നതിനും മറ്റും, കുട്ടികൾക്ക് അവസരം 
നൽകിയതിനാൽ, കുട്ടികൾക്ക് ആരാ
ധനയിൽ താൽപ്പര്യം വർദ്ധിക്കുന്നതി
നും ഇടയായി. എല്ലാ സണ്ടേസ്‌കൂൾ 

ഹെഡ് മാസ്റ്റർമാരും, ഇടവകയിലെ 
പട്ടക്കാരും ചേർന്ന് ഒരു ഐക്യകമ്മ
റ്റി പ്രവർത്തിച്ചിരുന്നു എന്നു മാത്രമല്ല, 
സണ്ടേസ്‌കൂൾ ഇൻസ്‌പെക്ടർ എല്ലാ 
സണ്ടേസ്‌കൂളുകളും സന്ദർശിക്കുകയും, 
ഒടുവിൽ അദ്ധ്യാപകര�ോട് ചേർന്ന്, പ്ര
വർത്തനങ്ങൾ അവല�ോകനം ചെയ്യുക
യും പതിവായിരുന്നു.

പാളയത്തും, നന്തൻക�ോട്ടും സണ്ടേ
സ്‌കൂളിൽ പഠിക്കുന്നതിനും നല്ല അദ്ധ്യാ
പകരിൽ നിന്നും അനേകം നല്ല കാര്യ
ങ്ങൾ പഠിയ്ക്കുന്നതിനു കഴിഞ്ഞു എന്നുമാ
ത്രമല്ല, പഠനം കഴിഞ്ഞ്, ഏഴുവർഷം 
മറ്റനേകം ദൈവമക്കള�ോട് ചേർന്ന്, 
സണ്ടേസ്‌കൂൾ അദ്ധ്യാപകനായി പ്ര
വർത്തിക്കാനും 1948 മുതൽ 1955 വരെ 
മേൽപ്പറഞ്ഞ കമ്മറ്റിയിൽ പേരൂർക്കട 
സണ്ടേസ്‌കൂൾ ഹെഡ് മാസ്റ്റർ ചുമതല
യിൽ പ്രവർത്തിക്കാൻ സാധിച്ചതും വലി
യവനായ ദൈവത്തിന്റെ, അനുഗ്രഹവും 
കൃപയുമായി ഞാൻ കരുതുന്നു. അതിന് 
നല്ലവനായ ദൈവത്തെ സ്തുതിക്കുന്നു.

തിരുവനന്തപുരം ഇടവകയിൽനി
ന്നും  സഭയുടെ ഒരു വലിയ  ചടങ്ങിൽ 
ഞാൻ ആദ്യമായി പങ്കെടുത്തത്, 1953 
മെയ് 20-ാം തീയതി ഇപ്പോഴത്തെ 
വലിയ മെത്രാപ്പോലീത്ത തിരുമേനി
യ�ോട�ൊപ്പം മറ്റു രണ്ടു തിരുമേനിമാർക്കും, 
ക�ൊല്ലം തേവള്ളി മാർത്തോ പള്ളിയിൽ
വച്ച് 'റമ്പാൻ' പട്ടം നൽകിയപ്പോഴാണ്. 
ഈ മൂന്നു തിരുമേനിമാർക്കും , തിരുവ
നന്തപുരത്ത് വി.ജെ.റ്റി.ഹാളിൽവെച്ച്, 
ഇടവകയും, പൗരാവലിയും ചേർന്നു 
നൽകിയ ഗംഭീരസ്വീകരണത്തിന്, ചുമ
തലപ്പെട്ട കമ്മറ്റിയിൽ അംഗമായി പ്രവർ
ത്തിക്കാനും എനിക്കു അവസരം ലഭിച്ചു.

1955 മുതൽ 58 വരെ ജബൽപൂർ 
ലീയ�ോനാർഡ് തിയ�ോളജിക്കൽ ക�ോ
ളേജിൽ പഠിച്ചിരുന്ന അവസരത്തിൽ 
എപ്പോഴും സീഹ�ോറാ  ആശ്രമത്തിൽ 
പ�ോകുന്നതിനും അവിടെയുള്ള വേലക
ളെക്കുറിച്ച് പഠിക്കുന്നതിനും  ബഹുമാ
നപ്പെട്ട റവ.എം.പി.മാത്യു, റവ.കെ.റ്റി. 
ത�ോമസ്, റവ. ജ�ോൺ വറുഗീസ് എന്നീ 
അച്ചന്മാരെയും, സഹ�ോദരന്മാരെയും 
പരിചയപ്പെടുന്നതിന് സാധിച്ചിട്ടുള്ളതും 
അവിടത്തെ ആശുപത്രിയുടെ പണി
യിൽ വാനം വെട്ടുന്നതിന് സാധിച്ചതും 
വളരെ സന്തോഷത്തോടെ  ഓർത്ത് 
ദൈവത്തെ സ്തുതിക്കുന്നു.

(പാറ്റൂര്‍ സെന്റ് ത�ോമസ് മാർത്തോമാ  പള്ളി
യിലെ അംഗവും മുന്‍ വികാരിയുമായിരുന്ന റവ: 
എ.നൈനാൻ ഉമ്മന്റെ എന്റെ പൗര�ോഹിത്യ 
ജീവിതം എന്ന ആത്മകഥയില്‍ നിന്ന്.)

പാറ്റൂര്‍ സെന്റ് 
ത�ോമ    സ് 

മാർത്തോമാ ചർ
ച്ച് തിരുവനന്തപു
രം നഗരത്തിലെ 
പഴയ പള്ളിക
ള ില�ൊന്നാ      ണ് . 
ത ിരുവിതാംകൂർ 
ധർമ്മരാജ്യമായി

രുന്ന കാലത്ത്, അതായത് ഹിന്ദുധർമ്മ
രാജ്യമായിരുന്ന കാലത്ത്; രാജാവിന്റെ 
പ്രത്യേകാനുമതിയ�ോടെ സ്ഥാപിക്ക
പ്പെട്ട പള്ളികളില�ൊന്ന്. സെമിത്തേരി 
കൂടാതെയുള്ള പള്ളിയ്ക്കുമാത്രമായിരുന്നു 
പത്തൊമ്പതാം നൂറ്റാണ്ടിന്റെ അവസാ
നനാളുകളിൽ രാജാവ് അനുമതി നൽകി
യത്. പുതുപ്പള്ളിയിലായിരുന്നു അപേക്ഷ 
അയച്ച മലങ്കരസഭാധ്യക്ഷൻ അന്ന് താ
മസിച്ചിരുന്നത്.

മലങ്കരസഭയിൽ പിന്നീട് ഉടലെടുത്ത 
മൂന്നു മുഖ്യതർക്കങ്ങളെയും അതിജീവിച്ച 
പാറ്റൂർ സെന്റ് ത�ോമസ് പള്ളിഇപ്പോൾ 
മാർത്തോമാസഭയ്ക്കു സ്വന്തം. നിലവിലു
ള്ള പള്ളി പ�ൊളിക്കണമെന്നും പകരം 
പുതുത�ൊന്നു പണിയണമെന്നുമാണ് 
ഒരു പക്ഷം വാദിക്കുന്നത്. മറുപക്ഷമാക
ട്ടെ, പഴയപള്ളി നിലനിർത്തിവേണം, 
പുതിയ പള്ളി ത�ൊട്ടടുത്ത് ഉണ്ടാകേണ്ട
തെന്നും വാദിക്കുന്നു.

പാറ്റൂരെ പള്ളിയെ ഏറ്റെടുത്തു സം
രക്ഷിക്കാന‍്‍ തങ്ങള്‍ക്ക് ഉദ്ദേശമില്ലെന്നു 
കാണിച്ചാണ്, കേന്ദ്ര പുരാവസ്തുവകുപ്പി
ലെ ഉദ്യോഗസ്ഥർ അവരുടെ റിപ്പോർട്ട് 
കഴിഞ്ഞ വർഷം തയ്യാറാക്കിയിട്ടുള്ളത്. 
ക�ൊച്ചിയിലെ സെന്റ് ഫ്രാൻസിസ് ചർ
ച്ചുമാത്രമാണ്, നിലവിൽ സംരക്ഷണസ്മാ
രകമായി ഉള്ളതെന്നും അവർ ചൂണ്ടിക്കാ
ട്ടുന്നു. സംരക്ഷിതസ്മാരകമാക്കേണ്ട ഒരു 
ഡസൻ പള്ളികളെങ്കിലും കേരളത്തിൽ 
ഉണ്ടെന്നത്, റിപ്പോർട്ടു തയ്യാറാക്കിയവർ 
എന്തുക�ൊണ്ടോ വിസ്മരിച്ചു.

നാട്ടുകാരുടെയും ഇടവകാംഗങ്ങളുടെ
യും പ്രതിഷേധങ്ങളെ അവഗണിച്ചുക�ൊ
ണ്ടാണ് ഏതാനും വർഷങ്ങൾക്കു മുൻപ്, 
വാസ്തുശിൽപ്പ പ്രാധാന്യമുള്ള കൽപ്പറമ്പ് 
പള്ളി (വെള്ളാംകല്ലൂർ) യും അമ്മാടം (തൃ
ശ്ശൂര്‍) പള്ളിയും മതാദ്ധ്യക്ഷന്മാരുടെ അനു
വാദത്തോടെ വർഷങ്ങൾക്കു മുൻപ് പ�ൊ
ളിച്ചുമാറ്റിയത്. പഴയ പള്ളിയുടെ സ്ഥാന
ത്ത്, അലങ്കാരപ്രധാനങ്ങളായ പള്ളിക
ള്‍ കൽപ്പറമ്പിലും അമ്മാടത്തും പിന്നീട് 
ഉയരുകയും ചെയ്തു. വെഡ്ഡിങ്ങ്‌കേക്ക് 
ചർച്ചുകള്‍ എന്നാണ്,  പള്ളികളുടെ ചി

ത്രങ്ങള്‍ കണ്ടപ്പോൾ ല�ോകപ്രശസ്തനായ 
ഒരു ഇൻഡ�ോളജിസ്റ്റ് പ്രതികരിച്ചത്.

പാറ്റൂർ പള്ളി നിലനിർത്തുകയാ
ണ�ൊ, പ�ൊളിച്ചു പണിയുകയാണ�ോ 
വേണ്ടത്? ഉത്തരം പറയുന്നതിനു മുൻപ്, 
കേരളത്തിലെ ക്രിസ്ത്യൻ ദേവാലയങ്ങളു
ടെ വാസ്തുശിൽപ്പ സവിശേഷതകളെക്കു
റിച്ച് ചിലതെല്ലാം അറിഞ്ഞിരിക്കണം. 
ഹൈന്ദവക്ഷേത്രങ്ങളെ ബാഹ്യമായെങ്കി
ലും ഓർമ്മിപ്പിക്കുന്ന പള്ളികളായിരുന്നു 
പ�ോർട്ടുഗീസുകാരുടെ വരവിനു മുൻപ് 
കേരളത്തിൽ ഉണ്ടായിരുന്നത്. 1599- 
ലെ ഉദയംപേരൂർ സുനഹദ�ോസിനുശേ
ഷമാണ് അധിനിവേശാധിപത്യം പ്രബ
ലമാകുന്നതും മുൻകാല ദേവാലയങ്ങൾ 
ഒന്നൊന്നായി തിര�ോധാനം ചെയ്തതും.

പ�ോർട്ടുഗീസ് കാലഘട്ടത്തിനു മുൻപു
ള്ള കേരളീയ ക്രൈസ്തവദേവാലയങ്ങൾ 
എന്നു ഉറപ്പിച്ചു പറയാൻ കഴിയുന്നവ 
എന്റെ പഠനത്തിൽ വിരലിൽ എണ്ണാ
വുന്നവ മാത്രമേ അവശേഷിക്കുന്നുള്ളു. 
എന്നാൽ ഈ യാഥാർത്ഥ്യം വിസ്മരി
ച്ചുക�ൊണ്ടാണ് പള്ളികളുടെ 'പുരാതന' 
ചരിത്രം പലപ്പോഴും ഉണ്ടാകുന്നത്. 
കേരളത്തിലെ സുറിയാനി ക്രിസ്ത്യാനി
കൾ പറങ്കികളുമായി സഹകരിച്ചിരുന്ന 
കാലത്ത്, വിപുലീകരിക്കുകയ�ൊ പുനർ
നിർമ്മിക്കുകയ�ോ ചെയ്തവയാണ് ഇന്നു 
കാണുന്ന പൈതൃക ക്രൈസ്തവ ദേവാലയ
ങ്ങളിൽ പലതും. ബാര�ോക് ശൈലിയിലു
ള്ള പള്ളികൾക്ക് ഇവിടെ പ്രചാരം ലഭി
ക്കുന്നത് ഈ പശ്ചാത്തലത്തിലാണ്.

ഡ�ോ. എം.ജി. ശശിഭൂഷൺ

എഴുപുന്ന, ചെങ്ങന്നൂർ, വള്ളംകുളം, 
പാലിയക്കര, ചങ്ങനാശ്ശേരി, ക�ോട്ടയം 
(ചെറിയ പള്ളിയും വലിയ പള്ളിയും), 
കടുത്തുരുത്തി, മുട്ടുചിറ, രാമപുരം, കടമറ്റം, 
കൂത്താട്ടുകുളം, മുളംതുരുത്തി, പുത്തൻകുരി
ശ്, അകപ്പറമ്പ്, അങ്കമാലി, കാഞ്ഞൂർ, കു
ന്നംകുളം, ആർത്താറ്റ് തുടങ്ങിയ പള്ളികൾ 
ബാര�ോക് ശൈലിയിൽ നിർമ്മിക്കപ്പെട്ട 
കേരളീയ ക്രൈസ്തവ ദേവാലയങ്ങളുടെ 
മികച്ച മാതൃകകളാണ്. പറങ്കികളുമായി 
സഹകരണം ഉണ്ടായിരുന്ന നാളുകളിൽ 
പുനർനിർമ്മിക്കപ്പെട്ട ഈ ദേവാലയങ്ങളി
ലും കേരളീയ വാസ്തുശിൽപ സവിശേഷത
കൾ പൂർണ്ണമായി മാഞ്ഞുപ�ോയിരുന്നില്ല. 
അവ എന്തൊക്കെയാണെന്നല്ലേ?
1.	 കിഴക്കു-പടിഞ്ഞാറായുള്ള പള്ളികളു

ടെ നിർമ്മാണം.
2.	മ ദ്ബഹ വരുന്ന ഭാഗത്തിനു മുഖവാ

രത്തെക്കൾ (ഫസാഡ്) ഉയരം.
3.	നി ലവിളക്കുകളുടെ ഉപയ�ോഗം.
4. 	പ്രാ ർത്ഥനയ്ക്ക് എത്തുന്നവർക്കു നില

ത്തിരിക്കാനുള്ള സൗകര്യം.
5.	 മുഖവാരത്തിനു മുമ്പിലുള്ളതും ഇരു

വശങ്ങളും തുറന്നുകിടക്കുന്നതുമായ 
പൂമുഖം.

6.	നിഴ ൽ വീഴുന്നതനുസരിച്ച് സമയം 
കണക്കാക്കാവുന്ന വലിയ കൽക്കുരി
ശുകൾ.

7.	ക�ൊ ടിമരങ്ങൾ
8.	 കൽവിളക്കുകള�ോടുകൂടിയ ആനപ്പള്ള

മതിൽ.

പുര�ോഹിതനു നിൽക്കാനുള്ള പ്ര
ത്യേക പ്രസംഗപീഠം, അധിനിവേശ 
സംസ്‌കാരത്തിന്റെ സംഭാവനയായിരു
ന്നു. ഇത്തരം പ്രസംഗപീഠങ്ങൾ പഴയ കൂ
റ്റുകാരുടെ പള്ളികളിൽ മാത്രമേ കണ്ടിരു
ന്നുള്ളു. മദ്ബഹയുടെ അകച്ചുവരുകളിൽ 
ചിത്രങ്ങൾ വരയ്ക്കുന്ന സമ്പ്രദായത്തിന് 
എന്നാൽ പുത്തൻകൂറ്റുകാരാണ് പ്രാധാ
ന്യം ക�ൊടുത്തിരുന്നത്. ത�ോറയിലെ 
അലങ്കാരങ്ങൾക്കാണ് പഴയ കൂറ്റുകാർ 
പ�ൊതുവേ പ്രാധാന്യം നൽകിയിരുന്നത്. 
പ്രാർത്ഥിക്കാനെത്തുന്നവർക്കു കാണാൻ 
പാകത്തിലുള്ള ചുവര്‍ പലകകളില്‍ ചിത്ര
ങ്ങള്‍ വരയ്ക്കുന്നതും ഇവരുടെ പള്ളികളിൽ 
പതിവായിരുന്നു.

കൂനൻകുരിശു സത്യത്തിനുശേഷം 
പ�ോർട്ടുഗീസാധിപത്യത്തെ എതിർത്ത
വരാണ് പുത്തൻ കൂറ്റുകാരെന്നും വിയ�ോ
ജിപ്പുണ്ടെങ്കിലും അവരുമായി പിണങ്ങേ
ണ്ടതില്ലെന്നു വാദിച്ചവരാണ് പഴയ കൂറ്റു
കാരെന്നും അറിഞ്ഞിരിക്കണം. പണവും 
അധികാരവും ഉള്ളവരുടെ പക്ഷത്തേയ്ക്കു 
ചായാതെ, പാരമ്പര്യത്തിനും വിശ്വാസ
ത്തിനും പ്രാധാന്യം ക�ൊടുത്തവരുടെ 
ദേവാലയങ്ങളിലെ വാസ്തുശില്പമാതൃകക
ളാണ് സാംസ്‌കാരിക ചരിത്രം എന്നും 
വാഴ്ത്തുന്നത്. വിജയപുരത്തും കുറവിലങ്ങാ
ടും തിരുവനന്തപുരത്തും ക�ൊച്ചിയിലു
മുള്ള ഗ�ോഥിക് ചർച്ചുകളേക്കാൾ ചരി
ത്രസ്‌നേഹി പ്രാധാന്യം നൽകുന്നത്; 
ചെങ്ങന്നൂർ, വള്ളംകുളം, പാലിയക്കര, 

ചങ്ങനാശ്ശേരി, ക�ോട്ടയം (വലിയ പള്ളി
യും ചെറിയ പള്ളിയും) കടുത്തുരുത്തി, മു
ട്ടുചിറ, രാമപുരം, കൂത്താട്ടുകുളം കടമറ്റം, 
മുളംതുരുത്തി, അകപ്പറമ്പ്, കുന്നംകുളം 
പള്ളികൾക്കാണ്.

നെസ്‌ത�ോറിയൻ അജ്ഞാനികൾ, 
അന്ധവിശ്വാസികൾ എന്നുംമറ്റുമുള്ള 
അവഹേളനങ്ങളെ ചെറുത്തുക�ൊണ്ടും 
ജനിച്ച നാടിന്റെ പൈതൃകങ്ങളെ വിസ്മരി
ക്കാതെയും മധ്യേഷ്യന്‍ പാരമ്പര്യത്തെ 
മുറുകെപ്പിടിച്ചവരുടെ ആരാധനാലയ
ങ്ങൾ ഇവിടെനിന്ന് അപ്രത്യക്ഷമാകാ
തിരുന്നെങ്കിൽ എന്നു ചരിത്രസ്‌നേഹി
കൾ ആഗ്രഹിക്കുന്നതു സ്വാഭാവികം. 
കപ്പലിനെയും കൽക്കൂടാരത്തെയും ക�ൊ
ത്തളത്തെയും ഓർമ്മിപ്പിക്കുന്ന പള്ളിക
ളാണ�ോ ഇവിടെ ഉണ്ടാകേണ്ടതെന്നു 
ച�ോദിക്കുന്നതും സ്വാഭാവികം.

പുനർനിർമ്മാണവേളയിൽ ഇടവ
കാംഗങ്ങളിൽ നിന്നു അനായാസം പി
രിച്ചെടുക്കാൻ കഴിയുന്ന സംഭാവന എന്ന 
പ്രല�ോഭനം വേണ്ടെന്നു വയ്ക്കാൻ വിവേ
കപൂർണ്ണമായ ഒരു സഭാനേതൃത്വത്തിനു 
മാത്രമേ കഴിയൂ.

ഒന്നരദശകത്തിനു മുൻപ് സെൻസ
സ് ഡിപ്പാർട്ടുമെന്റ് പൂർത്തിയാക്കാൻ 
ആഗ്രഹിച്ച ഒരു ധൈഷണിക സംരം
ഭത്തിൽ ഞാനും ഒരു എളിയ പങ്കാളി 
ആയിരുന്നു. ബാബുപ�ോൾ അദ്ധ്യക്ഷനും 
ഷീലാത�ോമസ് കൺവീനർ ആയുമുള്ള 
ഒരു സമിതിയ്ക്ക് 1900-നു മുൻപുള്ള കേര
ളത്തിലെ ക്രൈസ്തവ ദേവാലയങ്ങളെ
ക്കുറിച്ച് ഒരു സർവ്വേ നടത്താനും തുടർ
ന്നു ഒരു സമഗ്ര രചന തയ്യാറാക്കാനും 
അനുവാദം ലഭിച്ചു. ആറുമാസം തികയും 
മുൻപ് ഇനിയും വ്യക്തമാക്കപ്പെടാത്ത കാ
രണങ്ങളിൽ സമിതിയുടെ പ്രവർത്തനം 
പ�ൊടുന്നനെ നിർത്തിവെച്ചു. ക്രൈസ്തവ 
സഭാദ്ധ്യക്ഷന്മാരിൽ നിന്നായിരുന്നു 
എതിർപ്പെന്നും അന്നത്തെ എൻ.ഡി.എ. 
സർക്കാർ അതിനു വഴങ്ങുകയായിരുന്നെ
ന്നും പിന്നീട് അറിഞ്ഞു.

പാരമ്പര്യം കാത്തുസൂക്ഷിക്കാനായി  
നിലവിലുള്ള പള്ളികളെല്ലാം അതേ
പ�ോലെ നിലനിർത്തണമെന്ന് ആരും 
പറയില്ല. സംസ്‌കാരത്തിന്റെ തിരുശേ
ഷിപ്പുകൾ മണ്ണിട്ടുമൂടി വേണ�ോ പുതിയ 
നിർമ്മിതികൾ? വിയർപ്പും കണ്ണീരും 
ച�ൊരിഞ്ഞ് പൂർവ്വികര്‍ പടുത്തുയർത്തിയ 
ദേവാലയങ്ങൾക്ക് ഒരു മൂല്യവും ഇല്ലെ
ന്നോ? പക്ഷപാതരഹിതമായ ചർച്ചകൾ 
ഇക്കാര്യത്തിൽ ഇവിടെ ഉണ്ടാകേണ്ടിയി
രിക്കുന്നു. പള്ളിമണികളെ ധനദുര്‍ദ്ദേവത
യാല്‍ നിശബ്ദമാക്കരുത്! 

പണ്ട്, ഒരു ധൈഷണിക 
സംരംഭത്തിൽ ഞാനും 

ഒരു പങ്കാളി ആയിരുന്നു. 
ബാബുപ�ോൾ അദ്ധ്യക്ഷനും 
ഷീലാത�ോമസ് കൺവീനർ 

ആയുമുള്ള ഒരു സമിതിയ്ക്ക് 
1900-നു മുൻപുള്ള കേരളത്തി

ലെ ക്രൈസ്തവ ദേവാലയ
ങ്ങളെക്കുറിച്ച് ഒരു സർവ്വേ 

നടത്താനും തുടർന്നു ഒരു 
സമഗ്ര രചന തയ്യാറാക്കാനും 

അനുവാദം ലഭിച്ചു. ആറു
മാസം തികയും മുൻപ് 
ഇനിയും വ്യക്തമാക്ക

പ്പെടാത്ത കാരണങ്ങളിൽ 
സമിതിയുടെ പ്രവർത്തനം 

നിർത്തിവെച്ചു. 

